
2026-YIL – MAHALLANI RIVOJLANTIRISH VA JAMIYATNI YUKSALTIRISH YILI

Hurmatli forum ishtirokchilari!
Aziz mehmonlar!
O ‘ z b e k i s t o n n i n g  q a d i m i y  v a 

mehmondo ‘s t  zam in ida  i l k  bo r 
o‘tkazilayotgan Islom sivilizatsiyasi 
Xalqaro forumining ochilishi munosabati 
bilan sizlarni samimiy tabriklayman.

D u n y o n i n g  q i r q d a n  o r t i q 
mamlakatlaridan tashrif buyurgan taniqli 
olimlar, nufuzli xalqaro tashkilotlarning 
vakillari, davlat va jamoat arboblari, 
madaniyat va diniy konfessiyalar 
namoyandalari ishtirok etayotgan ushbu 
anjumanning O‘zbekistondagi Islom 
sivilizatsiyasi markazida o‘tkazilayotgani 
chuqur tarixiy va ramziy ma’noga ega. Bu 
yirik xalqaro tadbir jahon hamjamiyatining 
islom sivilizatsiyasiga, uning boy ma’naviy, 
ilmiy va madaniy merosiga qiziqish va 
e’tibori ortib borayotganidan dalolat beradi.

Bugungi kunda dunyo chuqur va 
shiddatli o‘zgarishlar davrini boshidan 
kech i rmoqda .  Inson iya t  fan  va 
texnologiyalar sohasida mislsiz yutuqlarni 
qo‘lga kiritmoqda, ayni vaqtda jiddiy sinov 
va muammolarga ham duch kelmoqda: 
mojarolar va o‘zaro ishonchsizl ik 
kuchaymoqda, buzg‘unchi mafkuralar, 
toqatsizlik, ekstremizm, islomofobiya 
ko ‘ r i n i sh la r i  keng  ta rqa lmoqda . 
Madaniyatlar, dinlar va sivilizatsiyalarni 
bir-biriga qarshi qo‘yish, turli xalqlarning 
urf-odat va an’analari o‘rtasida ziddiyat 
keltirib chiqarishga urinishlar avj olmoqda.

Bunday murakkab vaziyatda azaldan 
bashariyatning t inch-totuv hayoti , 
hamjihatlik va ma’rifatga intilishi, tadrijiy 
rivojlanishi uchun mustahkam zamin bo‘lib 
xizmat qilib kelgan ezgu tushunchalar, 
jumladan, islomiy qadriyatlar alohida 
ahamiyat kasb etadi. Barchamizga ayonki, 
bu qadriyatlar asrlar davomida ilmiy 
taraqqiyot, madaniy yuksalish va ma’naviy 
kamolotning qudratli manbai sifatida jahon 
tafakkuri rivojiga beqiyos hissa qo‘shgan 
va umuminsoniy merosning ajralmas 
qismiga aylangan.

Shu ma’noda, 2017-yilda Birlashgan 
Millatlar Tashkilotining yuksak minbaridan 
O‘zbekiston ilgari surgan “Jaholatga qarshi 
ma’rifat” degan konseptual g‘oya oddiy, 
ammo o‘zgarmas bir haqiqatni tasdiqlaydi: 
bugungi notinch va tahlikali dunyoda 
faqat ilm-fan, ta’lim va tarbiya, madaniyat 
va yuksak axloqiy qadriyatlargina Yer 
yuzida tinchlik, o‘zaro tushunish, ijtimoiy 
hamjihatlik va barqaror rivojlanish uchun 
ishonchli poydevor bo‘la oladi.

Muqaddas islom dinimiz insonni aziz 
va mukarram bilib, haqiqatni izlashga, 
ilm-ma’rifatga intilish, ilmiy kashfiyotlar 
qilishga, bunyodkor mehnatga, ta’lim, 
san’at va madaniyatni rivojlantirishga 
ilhomlantirib keladi.

B u t u n  i n s o n i y a t n i n g  u m u m i y 
boyligi bo‘lgan bu noyob merosda 
mintaqamizning ham munosib hissasi 
bor. Ushbu bepoyon hudud jahon ilm-fani, 
ma’rifat va ma’naviyatining e’tirof etilgan 
yirik markazlaridan hisoblanadi. Ana 
shu muborak zaminda asrlar davomida 
matematika, astronomiya, geodeziya, 
tibbiyot, kimyo, tarix, falsafa, kalom, 
hadisshunoslik va boshqa ko‘plab ilm 
sohalari yuksak taraqqiy etgan. Xususan, 
ulug‘ vatandoshlarimiz – Muhammad 
Xorazmiy, Ahmad Farg‘oniy, Abu Rayhon 
Beruniy, Abu Ali ibn Sino, Mirzo Ulug‘bek, 
Alisher Navoiy, Bobur Mirzo, Imom 

Uchrashuvda strategik sheriklikni, 
avvalo, yoqilg‘i-energetika sohasida 
yanada mustahkamlashning dolzarb 
masalalari ko‘rib chiqildi. Kompaniyaning 
O‘zbekistondagi loyihalari faol amalga 
oshirilayotgani mamnuniyat bilan qayd etildi.

Dav la t imiz  rahbar i  “B lackRock” 
kompan iyas i  b i l an  hamkor l i kn ing 

HAMKORLIKNING 
USTUVOR YO‘NALISHLARI 

BELGILAB BERILDI
O‘zbekiston Respublikasi Prezidenti Shavkat Mirziyoyev 7-iyul kuni 

AQSHning “BlackRock” kompaniyasi direktorlar kengashi a’zosi va katta 
boshqaruvchi direktori Adebayo Ogunlesini qabul qildi.

O‘zbekiston Respublikasi Prezidenti Matbuot 
xizmati surati.

So‘nggi yillarda mamlakatimizda raqamli 
davlat xizmatlarini kengaytirish, davlat 
idoralari faoliyatiga zamonaviy axborot 
tizimlarini joriy etish, aholi va tadbirkorlar 
uchun qulayliklarni oshirish bo‘yicha keng 
ko‘lamli ishlar bajarildi.

Buning natijasida O‘zbekiston BMTning 
“Elektron hukumat” reytingida 24 pog‘ona 
yuqoriladi. 2030-yilga qadar mamlakatimizni 
ushbu yo‘nalishda kuchli 30 ta davlat 
qatoriga kiritish maqsad qilingan.

Joriy yilda raqamli xizmatlar soni 880 
taga, ulardan foydalanuvchilar soni esa 
15,5 million nafarga yetishi kutilmoqda. 
Taqqoslash uchun, 2024-yilda raqamli 
xizmatlar soni 525 ta, foydalanuvchilar soni 
4 million nafar bo‘lgan.

ustuvor yo‘nalishlarini belgilab berdi. 
Xususiylashtirish sohasida sheriklikni 
k e n g a y t i r i s h ,  m a m l a k a t i m i z n i n g 
investitsiyaviy jozibadorligini oshirish, 
moliya bozorini rivojlantirish, neft-kimyo 
tarmog‘idagi loyihalarni ilgari surish hamda 
sun’iy intellekt texnologiyalariga qo‘shma 
investitsiya kiritish shular jumlasidan.

“BlackRock” aktivlar va jamg‘armalarni 
boshqarish hamda moliyaviy xizmatlar 
ko‘rsatishga ixt isoslashtir i lgan yir ik 
investitsiya kompaniyasidir. 2026-yilda 
kompaniya boshqaruvidagi aktivlar hajmi 14 
trillion dollarga yetdi.

Qolaversa, davlat boshqaruvida 
ma’lumotlar bazalari va axborot tizimlari 
turli idoralar kesimida tarqoq holda 
shakllangani, ularni tahlil qil ish va 
qaror qabul qilish jarayonlarida yagona 
yondashuv yetishmayotgani ko‘rsatib 
o‘tildi.

Shu bois davlat boshqaruvining 
yagona integratsiyalashgan raqamli 
platformasini bosqichma-bosqich joriy 
etish taklif qilindi. Mazkur tizim orqali 
hudud iqtisodiyoti, investitsiya, ekologiya, 
xavfsizlik masalalari, aholini qiynayotgan 
muammolar, mahallalarning farovonlik 
darajasi, fazoviy ma’lumotlar, obyektlar va 
xarita qatlamlari yagona platformada aks 
ettiriladi.

P l a t f o r m a  s u n ’ i y  i n t e l l e k t 
texnologiyalari asosida ma’lumotlarni tahlil 
qilish, hududlar kesimida muammolarni 
barvaqt aniqlash, qarorlar i j rosini 
monitoring qilish, resurslarni to‘g‘ri 
yo‘naltirish va boshqaruv samaradorligini 
oshirish imkonini beradi.

Davlatimiz rahbari joriy yilda ushbu 
raqamli boshqaruv tizimini poytaxtda, 
kelgusi yildan esa barcha hududlarda joriy 
qilish zarurligini ta’kidladi.

Taqdimotda tovar va xizmatlarni yagona 
milliy tasniflash tizimini ishga tushirish 
masalasi ham ko‘rib chiqildi. Hozirda 
bojxona, soliq, statistika va boshqa idoralar 
turli tovar klassifikatorlaridan 
foydalanmoqda.

DAVLAT BOSHQARUVI VA 
TELEKOMMUNIKATSIYA SOHASIDA 
RAQAMLASHTIRISH ISTIQBOLLARI

Prezident Shavkat Mirziyoyev davlat boshqaruvining yagona integratsiyalashgan 
raqamli platformasini joriy etish, startaplar ekotizimini rivojlantirish hamda 

telekommunikatsiya sohasida tadbirkorlik muhitini yaxshilash yuzasidan taqdimot 
bilan tanishdi.

ISLOM SIVILIZATSIYASI I XALQARO 
FORUMI ISHTIROKCHILARIGA

Buxoriy, Imom Termiziy, Imom Moturidiy, 
Burhoniddin Marg‘inoniy singari mumtoz 
allomalarning bebaho merosi jahon 
tafakkur xazinasidan munosib o‘rin 
egallaydi.

Yurtimiz tarixida amalga oshirilgan, 
Birinchi va Ikkinchi Renessans deb 
nom olgan buyuk yuksalish davrlarida 
erishilgan noyob ilmiy-madaniy yutuqlar 
hozirgi kunda ham insoniyatni yangi 
marralar sari ruhlantirib kelmoqda. 
Bugungi kunda Yangi O‘zbekiston jahon 
hamjamiyati bilan hamkorlikda Uchinchi 
Renessans poydevorini yaratish yo‘lidan 
qat’iyat bilan bormoqda.

Biz bu yangi Uyg‘onish davrini ilm-
fan, innovatsiyalar, zamonaviy ta’lim, 
jamiyatning ma’naviy-intellektual o‘sishi, 
boy tarixiy merosimizga chuqur hurmat va 
har bir insonning bunyodkorlik salohiyatini 
ro‘yobga chiqarishga asoslangan yangi 
taraqqiyot bosqichi sifatida ko‘ramiz.

Shu bois mamlakatimizda islom 
sivilizatsiyasining boy va betakror merosini 
qayta tiklash, asrab-avaylash, o‘rganish 
va keng targ‘ib qilish davlat siyosatining 
ustuvor yo‘nalishlaridan biriga aylandi. 
Bu tizimli ishlar, avvalo, islom merosini 
chuqur tadqiq etish, yuqori malakali 
mutaxassislarni tayyorlash, fundamental 
ilmiy tadqiqotlarni qo‘llab-quvvatlash, 
gumanitar hamkorlikni rivojlantirishga 
qaratilgan. Ushbu jarayonda islom 
sivilizatsiyasining buyuk namoyandalari 
hayot i  va fao l iyat i  b i lan bog‘ l iq 
muqaddas qadamjolar hamda tarixiy-
madaniy majmualarni qayta tiklash va 
obodonlashtirish bo‘yicha misli ko‘rilmagan 
ishlar amalga oshirilmoqda.

Ayniqsa, Samarqand viloyatida buyuk 
muhaddis Imom Buxoriy memorial 
majmuasining qaytadan barpo etilishi 
nafaqat mamlakatimiz, balki butun 
musulmon olamida eng yirik ma’naviy, 
i lmiy va ma’rifiy markazlardan biri 
sifatida e’tirof etilayotgani bizni albatta 
quvontiradi. Azaldan buyuk sivilizatsiyalar, 
madaniyat va dinlar tutashgan O‘zbekiston 
zamini bugungi kunda ham turli millat 
va elatlar, diniy konfessiya vakillari 
tinchlik, o‘zaro ishonch va hamjihatlik 
muhitida yashaydigan ezgulik diyoriga 
aylanib bormoqda. Ana shu ochiqlik, 
bag‘rikenglik va hamjihatlik an’analari 
davlat siyosatimizning asosiy tamoyillarini 
tashkil etib, mamlakatimizning xalqaro 
gumanitar hamkorlik, madaniyatlar va 
sivilizatsiyalar o‘rtasidagi muloqotni 
yanada mustahkamlash yo‘ l idagi 
intilishlarining mazmun-mohiyatini belgilab 
bermoqda.

Hurmatli forum ishtirokchilari!
Muqaddas Qur’oni karimning “Iqro!” 

ya’ni “O‘qi!” degan abadiy da’vati 
dunyodagi barcha ezgu niyatli kishilarning 
bugungi va kelajak avlodlar baxt-saodatini 
ko‘zlab amalga oshirayotgan oliyjanob 
harakatlari uchun yo‘lchi yulduz vazifasini 
bajaradi. Oradan necha asrlar o‘tganiga 
qaramasdan ushbu ilohiy chorlovning 
teran ma’no-mazmuni o‘z ahamiyatini 
yo‘qotgani yo‘q.

A k s i n c h a ,  j a d a l  o ‘ z g a r i s h l a r 
va texnologiyalar mislsiz sur’atlarda 
rivojlanayotgan hozirgi davrda bu chaqiriq 
yanada baralla yangrab, aynan ilm-
ma’rifat, ma’naviy va intellektual taraqqiyot 
jamiyat ravnaqining hal qiluvchi kuchi 
ekanini butun bashariyatga eslatib turibdi.

Bu muborak kalom O‘zbekistondagi 
Islom sivilizatsiyasi markazining asosiy 
darvozasi peshtoqiga bitilgan bo‘lib, uning 
oliy maqsadini – islom sivilizatsiyasining 
bebaho merosini asrash va chuqur 
o‘rganish, shu asosda dunyo xalqlari 
o‘rtasida do‘stlik va hamkorlikni har 
tomonlama mustahkamlashdek ulug‘ 
missiyasini aniq belgilab beradi. Biz 
uchun mazkur Markaz xalqimizning 
tarixiy xotirasi ramzi, buyuk ajdodlarimiz 
merosiga bo‘lgan chuqur ehtirom ifodasi, 
ayni paytda Yangi O‘zbekistonning 
kelajakka qaratilgan shiddatli intilishining 
yorqin timsolidir.

Shu bilan birga, u ochiq intellektual 
makon bo‘lib, o‘z hayotini ilm-fanni 
rivojlantirish, umuminsoniy qadriyatlarni 
asrash va kelgusi nasllarga bezavol 
yetkazishga bag‘ishlagan dunyodagi 
barcha ma’rifatparvar insonlarni, olim 
va tadqiqotchilar, diniy arboblar va 
mutaxassislarni birlashtirishga xizmat qiladi.

E’tiborlisi shundaki, Markaz qisqa vaqt 
ichida o‘tmish bilan kelajakni, Sharq bilan 
G‘arbni, qadim an’analar bilan zamonaviy 
ilmiy yutuqlarni o‘zaro bog‘laydigan 
intellektual ko‘prikka aylandi. Shu bois 
biz Islom sivilizatsiyasi I Xalqaro forumini 
turli davlatlar va xalqaro tashkilotlar, ilmiy 
markazlar, universitetlar va muzeylar, 
kutubxonalar va tadqiqot institutlarining 
intellektual salohiyatini birlashtiruvchi global 
hamkorlikning yangi bosqichi deb baholaymiz 
va bu borada qo‘shma harakatlar dasturi 
qabul qilinishiga umid bildiramiz.

O‘zbekiston xalqaro hamkorlar bilan 
amalga oshirilayotgan qo‘shma loyiha va 
tashabbuslarni har tomonlama qo‘llab-
quvvatlashga doimo tayyor. Buning uchun 
Islom sivilizatsiyasi markazida fundamental 
ilmiy tadqiqotlar o‘tkazish, xalqaro forum 
va konferensiyalar tashkil etish, qo‘shma 
nashrlar tayyorlash, ta’lim dasturlarini 
amalga oshirish hamda jahonning yetakchi 
ilmiy va madaniy markazlari bilan keng 
ko‘lamli gumanitar hamkorlikni rivojlantirish 
uchun barcha sharoitlar yaratilgan.

Biz ilm va ma’rifat zamonamizning eng 
buyuk birlashtiruvchi kuchi ekaniga, uning 
bunyodkorlik asosi, tinchlik va barqaror 
taraqqiyotning mustahkam poydevori 
bo‘lib qolishiga qat’iy ishonamiz va 
barchangizni shu ezgu maqsad yo‘lida 
hamkorlikka chaqiramiz.

Muhtaram do‘stlar!
Sizlar forum doirasida Samarqand va 

Termiz singari tarixiy shaharlarimizda 
buyuk ajdodlarimizning ilmiy merosiga 
bag‘ishlangan anjumanlarda ishtirok 
etar ekansiz, yurtimizda diniy-ma’rifiy 
qadriyatlarni tiklash va asrash, tinchlik va 
bag‘rikenglikni mustahkamlash, umuman, 
Yangi O‘zbekistonni barpo etish borasida 
amalga oshirilayotgan ishlarimiz bilan 
yaqindan tanishasiz. Mehnatkash va 
mehmondo‘st xalqimiz vakillari bilan 
bo‘ladigan samimiy uchrashuv hamda 
muloqotlar sizlarni yangi ilmiy tadqiqotlar 
va badiiy asarlar, madaniy-gumanitar 
loyihalar yaratishga ilhomlantiradi deb 
ishonaman.

Sizlarni yana bir bor chin qalbdan 
qutlab, barchangizga sihat-salomatlik, 
sharafli faoliyatingizga rivoj, forum ishiga 
esa muvaffaqiyat tilayman.

Shavkat MIRZIYOYEV,
O‘zbekiston Respublikasi 

Prezidenti

Tashrif dasturiga muvofiq, Minsk shahrida oliy darajadagi 
muzokaralar o‘tkazilishi ko‘zda tutilgan.

O‘zbekiston – Belarus ko‘p qirrali sheriklik munosabatlarini 
yanada kengaytirish masalalari ko‘rib chiqiladi.

O‘zaro tovar ayirboshlash hajmini oshirish, qishloq xo‘jaligi, 
mashinasozlik, farmatsevtika, yengil sanoat, oziq-ovqat va 
iqtisodiyotning boshqa tarmoqlarida kooperatsiyani rivojlantirish 
masalalari diqqat markazida bo‘ladi.

Madaniy-gumanitar almashinuv dasturlarini kengaytirishga 
alohida e’tibor qaratiladi.

Sammit yakunida ustuvor yo‘nalishlarga doir ikki tomonlama 
hujjatlarning salmoqli to‘plamini qabul qilish rejalashtirilgan.

Ta’kidlash joizki, tashrif arafasida Minsk shahrida ikki mamlakat 
hududlari delegatsiyalari va ishbilarmon doiralari ishtirokida uchinchi 
Hududlararo forum ham bo‘lib o‘tadi.

O‘zA.

O‘ZBEKISTON PREZIDENTI 
RASMIY TASHRIF BILAN BELARUS 

RESPUBLIKASIDA BO‘LADI
O‘zbekiston Respublikasi Prezidenti Shavkat 
Mirziyoyev Belarus Respublikasi Prezidenti 
Aleksandr Lukashenkoning taklifiga binoan 
8-9-iyul kunlari rasmiy tashrif bilan ushbu 

mamlakatda bo‘ladi.

Prezidentimiz Shavkat Mirziyoyev 
tashabbusi bilan tashkil etilgan mazkur 
forum mamlakatimizda keyingi yillarda 
islom madaniy-ma’naviy merosini 
asrab-avaylash, ilmiy o‘rganish va 
xalqaro hamjamiyatga keng tanitish 
borasida amalga oshirilayotgan tizimli 
islohotlarning mantiqiy davomi bo‘ldi. 

TINCHLIK, BAG‘RIKENGLIK VA 
ILM-MA’RIFAT YO‘LIDA MUHIM QADAM

Toshkent shahrida boshlanib, 
S a m a r q a n d  h a m d a  Te r m i z 
shaharlarida davom etadigan mazkur 
nufuzli anjuman O‘zbekistondagi 
Islom sivilizatsiyasi markazi, Din 
ishlari bo‘yicha qo‘mita, Imom 
Moturidiy, Imom Buxoriy va Imom 
Termiziy xalqaro i lmiy-tadqiqot 
markazlari, O‘zbekiston musulmonlari 
idoras i ,  O ‘zbek is ton  xa lqaro 
islomshunoslik akademiyasi hamda 
Islom olami ta’lim, fan va madaniyat 
masalalari bo‘yicha tashkiloti – 
ICESCO hamkorligida tashkil etildi.

Tantanali ochilish marosimida 
O ‘ z b e k i s t o n  R e s p u b l i k a s i 
Prezidenti Shavkat Mirziyoyevning 
f o r u m  i s h t i r o k c h i l a r g a 
yo‘l lagan murojaatini Prezident 
maslahatchisi Xayriddin Sultonov 
o‘qib eshittirdi. 

Murojaatda mamlakat imizda 
islom sivilizatsiyasining boy va 
betakror merosini qayta tiklash, 
asrab-avaylash, o‘rganish va keng 
targ‘ib qilish davlat siyosatining 
ustuvor yo‘nalishlaridan biriga 
aylangani alohida ta’kidlandi.

O‘zbekistondagi Islom sivilizatsiyasi markazida o‘z ishini boshlagan Islom 
sivilizatsiyasi I Xalqaro forumi mamlakatimiz hayotidagi yirik ma’rifiy va 
xalqaro ahamiyatga ega voqealardan biri bo‘ldi. “Islom sivilizatsiyasi: tinchlik, 
bag‘rikenglik va ilm-ma’rifat yo‘li” shiori ostida o‘tayotgan anjuman turli 
mamlakatlardan kelgan davlat va jamoat arboblari, nufuzli xalqaro tashkilotlar 
rahbarlari, diniy ulamolar hamda yetakchi olimlarni yagona maqsad – islom 
sivilizatsiyasining haqiqiy insonparvarlik mohiyatini yanada keng targ‘ib qilish 
uchun atrofida jipslashtirdi.

Belarus – Sharqiy Yevropada 
joylashgan, boy tarixga, kuchli sanoat 
va qishloq xo‘jaligi salohiyatiga ega 
suveren davlat. Mamlakat iqtisodiyoti 
o‘ziga xos bo‘lib, unda davlat nazorati 
va rejali iqtisodiyot unsurlari saqlanib 
qolgan. Yirik sanoat korxonalari va 
qishloq xo‘jaligi birlashmalari, asosan, 
davlat tasarrufida bo‘lib, bu ularga 
tizimli va barqaror rivojlanish imkonini 
beradi. Mamlakat mashinasozlik, 

O‘zbekiston va Belarus:

SHERIKLIKDA YANGI SANOAT 
INQILOBINING POYDEVORI 

YARATILMOQDA

kimyo va neft-kimyo sanoati, qishloq 
xo‘jaligi mahsulotlari ishlab chiqarish 
bo‘yicha MDHda yetakchi o‘rinlarda 
turadi.

Taxminan 10 mi l l ion ahol i 
yashaydigan bu mamlakatning 
O‘zbekistonga o‘xshash jihati bor. 
U ham bo‘lsa, ikkala davlat ham 
dengizga to‘g‘ridan-to‘g‘ri chiqish yo‘liga 
ega emas. Ikkala mamlakat ham 
o‘z mahsulotlarini jahon bozoriga 
chiqarish uchun transport-logistika 
yo‘laklarini diversifikatsiya 
qilishga hayotiy ehtiyoj sezadi.

O‘zbekiston Respublikasi Prezidenti Shavkat Mirziyoyevning 
8-9-iyul kunlari Belarus Respublikasiga rasmiy tashrifi bo‘lib 
o‘tadi. Ushbu oliy darajadagi uchrashuv ikki tomonlama 
munosabatlarni yangi bosqichga olib chiqish, savdo-iqtisodiy, 
investitsiyaviy va ilmiy-texnikaviy hamkorlikni chuqurlashtirish 
yo‘lidagi juda muhim voqeadir.

Biz va jahon

Xalq so‘zi2 DAVR

DAVLAT TIBBIY SUG‘URTASI:

AHOLI SALOMATLIGINI MUSTAHKAMLASHDA SAMARALI TIZIM

DAVLAT BOSHQARUVI VA TELEKOMMUNIKATSIYA 
SOHASIDA RAQAMLASHTIRISH ISTIQBOLLARI

Hukumat qaroriga ko‘ra, 2026-yil 1-oktabrgacha “E-bozor” yagona raqamli bozor platformasi sinov tarzida, 2027-yil 1-martgacha to‘liq 
amaliyotga joriy etiladi.

– Zumrad Rahimboyevna, davlat tibbiy 
sug‘urtasi nima? U qanday tartibda 
ishlaydi? 

– Davlat tibbiy sug‘urtasi – bu aholini 
kafolatlangan bepul tibbiy xizmatlar bilan 
ta’minlashga qaratilgan davlat dasturi. Ushbu 
tizim to‘liq joriy etilgach yurtdoshlarimiz 
kafolatlangan paket doirasida shoshilinch tibbiy 
yordam, soha mutaxassislarining qabullari, 
tekshiruvlar, davolash va jarrohlik amaliyotlari, 
yuqori texnologik amaliyot, hatto organlarni 
ko‘chirib o‘tkazish amaliyoti, dori-darmon bilan 
ta’minlash hamda reabilitatsiya xizmatlaridan 
foydalanish imkoniyatlariga ega bo‘ladi. Sodda 
qilib aytganda, davlat tibbiy sug‘urtasi fuqaro 
sog‘ligini davlat tomonidan himoya qilish tizimidir.

Bu tizimning asosiy shartlaridan biri oilaviy 
shifokor bilan doimiy aloqada bo‘lish muhim 
sanaladi. Chunki kafolatlangan paketga 
kiritilgan tibbiy xizmatlardan bepul foydalanish 
uchun belgilangan muddatlarda tegishli tibbiy 
ko‘riklardan o‘tish, oilaviy shifokorga yoki 
tibbiyot brigadasiga murojaat qilish talab etiladi 
(shoshilinch va tez tibbiy yordam bundan 
mustasno). Bunda oilaviy shifokor davolash 
va tashxislash standartlariga muvofiq tor soha 
shifokorlariga, zarur hollarda shifoxonalarga 
elektron yo‘llanma beradi hamda bemor 
mazkur yo‘llanma asosida tor soha shifokori 

Muhokama chog‘ida ta’kidlanganidek, 
bugungi kunda aholi soni ortib, oziq-
ovqat mahsulotlariga talabning yil sayin 
o‘sib borishi xavfsiz va raqobatbardosh 
mahsulotlar ishlab chiqarish hamda 
iste’molchilar manfaatlarini ishonchli himoya 
qilishni dolzarb vazifaga aylantirmoqda. Shu 
bois mamlakatimizda oziq-ovqat xavfsizligini 
ta’minlash davlat siyosatining ustuvor 
yo‘nalishlaridan biri sifatida belgilangan.

Ushbu hujjat Prezidentimiz ilgari surgan 
“Daladan dasturxongacha” tamoyilini 
huquqiy jihatdan mustahkamlaydi. Unga 
ko‘ra mahsulotning butun hayotiy sikli 
davomida xavfsizlik ustidan samarali 
nazorat o‘rnatiladi. Shuningdek, sanitariya, 
veterinariya va karantin sohalaridagi 
laboratoriyalar faoliyati yagona tizim asosida 
tashkil etiladi hamda ular raqamlashtiriladi.

Qonunda is te ’mol  mahsulot lar i 
xavfsizligi sohasida davlat siyosatining 
asosiy yo‘nalishlari,  mas’ul davlat 
organlarining vakolatlari hamda ularning 

Bu esa biznes xarajatlarining 
ortishi, hisobotlar aniqligi pasayishi 

va idoralararo ma’lumot almashinuvida 
qiyinchiliklarga sabab bo‘lmoqda.

Yagona milliy tasniflash tizimi joriy etilsa, 
tadbirkorlar uchun ortiqcha byurokratik 
jarayonlar qisqaradi, davlat idoralari o‘rtasida 
ma’lumot almashinuvi soddalashadi, statistik 
hisobotlarning aniqligi oshadi.

Shuningdek, milliy navigatsiya tizimini 
yaratish taklifi bildirildi. Bugungi kunda 
mamlakatimizda mazkur yo‘nalishda, 
asosan,  xor i j i y  p la t fo rma la rdan 
foydalanilayotgani qayd etildi. Milliy 
navigatsiya tizimi geoma’lumotlarni 
yagona standart asosida shakllantirish, 
transport, logistika, tezkor xizmatlar, 
shaharsozlik va davlat xizmatlarini sifatli 
tashkil etishga xizmat qiladi.

Taqdimotda IT sohasi eksporti va 
startaplar ekotizimini rivojlantirish rejalari 
ham ko‘rib chiqildi. 2030-yilgacha IT 
eksportini 5 milliard dollarga yetkazish, 
5 mingta faol startap tashkil etish va 
2 milliard dollar investitsiya jalb qilish 
maqsad qilingan.

Xalqaro “StartupBlink” reytingida 
O‘zbekiston 31 pog‘ona yuqorilab, 
dunyodagi eng tez o‘sayotgan startap 
ekotizim sifatida baholangani, Toshkent 
shahri Markaziy Osiyo shaharlari orasida 
1-o‘rinni egallagani, Samarqand va 
Farg‘ona ilk bor dunyoning “TOP – 1000” 
startap shaharlari reytingiga kirgani qayd 
etildi.

Bu borada “Talent Hub” dasturi 
ishga tushirilishi belgilangan. U orqali 
xorijiy mutaxassislar va investorlarga 
masofadan korxona, bank hisob raqami 
va xalqaro karta ochish imkoniyati 
yarati ladi. IT-Park rezidentlarining 
xodimlari uchun soliq imtiyozlarini 
2040-yilgacha uzaytirish, “IT visa” va 
“Zero Risk” dasturlarini kengaytirish 
taklif qilindi.

S h u n i n g d e k ,  I T  e k s p o r t c h i 
korxonalariga oylik ish haqi xarajatlarining 
bir qismini qoplab berish, xalqaro 
sertifikatlash xarajatlarini kompensatsiya 
qi l ish,  xor i j iy  buyurtmachi lar  va 
mutaxassislarni  jalb et ish uchun 
relokatsiya xarajatlarini qisman qoplash 

kabi qo‘llab-quvvatlash mexanizmlari 
ko‘zda tutilmoqda.

Buxoro va Farg‘onada 20 tadan ortiq 
startaplar uchun akseleratsiya dasturini 
tashkil etish, startaplarni yirik xalqaro 
bozorlarga olib chiqish bo‘yicha ham 
takliflar taqdim etildi.

Yig‘ i l ishda te lekommunikats iya 
infratuzilmasini rivojlantirish masalalariga 
alohida e’ t ibor qarat i ld i .  So‘nggi 
yillarda aholi yashash maskanlarini 
telekommunikatsiya xizmatlari bilan 
qamrab olish darajasi 41 foizdan 98 foizga 
yetdi, umumiy internet o‘tkazish qobiliyati 
65 barobar oshdi.

Shu bilan birga, mahalliy tadbirkorlar 
uchun telekommunikatsiya xizmatlarini 
ko‘rsatish hali yetarlicha jozibador 
emasligi, olis hududlarda simli internetdan 
foydalanuvchilar ulushi juda pastligi 
ko‘rsatib o‘tildi.

Sohada biznes muhitini yaxshilash 
maqsad ida  t e l ekommun ika t s i ya 
tarmoqlarini loyihalash va qurish bo‘yicha 
mavjud 2 ta litsenziya turini bittaga 
birlashtirish, litsenziya berish muddatini 

25 ish kunidan 10 ish kuniga qisqartirish 
taklif qilindi.

Ko‘p qavatli uylarni yuqori tezlikdagi 
internetga ulanish texnologiyasi asosida 
loyihalash va qurish talabi joriy etiladi. 
Bu yangi uy-joylarda optik tolali internet 
infratuzilmasini avvaldan hisobga olish, 
aholiga sifatli raqamli xizmatlar ko‘rsatish 
imkonini beradi.

Sohada o‘z ishini boshlamoqchi 
bo‘lgan yoshlar uchun “Kelajak tadbirkori” 
dasturi doirasida 2 yil imtiyozli davr bilan 
7 yil muddatga 15 foiz stavkada 530 
million so‘mgacha kreditlar ajratish taklif 
qilindi. Olis va chekka hududlarda faoliyat 
yuritadigan tadbirkorlar uchun imtiyozli 
tarif rejalari ishlab chiqiladi.

Prezidentimiz takliflarni ma’qullab, 
davlat idoralari ma’lumotlarini integratsiya 
qilish, raqamli xizmatlar sifatini oshirish, 
kiberxavfsizlik va shaxsiy ma’lumotlar 
himoyasini ta’minlash, sohada xususiy 
sektor uchun yanada qulay muhit yaratish 
bo‘yicha mutasaddilarga aniq topshiriqlar 
berdi.

O‘zA.

“DALADAN DASTURXONGACHA” 
TAMOYILINING ASOSI

o‘zaro hamkorlik mexanizmlari aniq 
belgilab qo‘yilmoqda.

Shu bilan birga, oziq-ovqat mahsulotlarini 
ishlab chiqarish, qadoqlash, tamg‘alash, 
saqlash, tashish, realizatsiya qilish hamda 
ularning kuzatib borilishini ta’minlash bo‘yicha 
yagona talablar joriy etilmoqda. Shuningdek, 
xalqaro amaliyotda keng qo‘llaniladigan 
xavflar tahlili va kritik nazorat nuqtalari tizimini 
tatbiq etish orqali mahsulotlar xavfsizligi 
ustidan nazorat yanada kuchaytiriladi.

Senator larning f ikr icha, mazkur 
qonun aholini xavfsiz va sifatli oziq-ovqat 
mahsulotlari bilan ta’minlash, iste’molchilar 
huquqlarini ishonchli himoya qilish, 
oziq-ovqat bilan bog‘liq kasalliklarning 
oldini olish, ishlab chiqaruvchilar uchun 
aniq va shaffof qoidalarni joriy etish 
hamda mahalliy mahsulotlarning xalqaro 
bozordagi raqobatbardoshligini oshirishga 
xizmat qiladi.

Muhokama yakunida ushbu masala 
yuzasidan qo‘mitaning tegishli qarori qabul 
qilindi.

“Xalq so‘zi”.

tomonidan ko‘rikdan 
o‘tkaziladi va (yoki) 
shifoxonaga yotqiziladi. 
Ushbu tartibga rioya 
et i lmagan hol larda 
tibbiy xizmatlar pullik 
asosda ko‘rsatiladi.

– Islohotlar avvalgi 
xatolarni to‘g‘rilash, 
qulayliklarni oshirish 
maqsadida amalga oshiriladi. Shu nuqtayi 
nazardan, bu tizim yurtdoshlarimiz hayotiga 
qanday yangiliklar olib kiradi?

– Mazkur tizimning asosiy afzalligi shundaki, 
unda “mablag‘ bemorning orqasidan boradi” 
tamoyili amal qiladi. Ilgari byudjet mablag‘lari 
ko‘proq muassasalarni saqlashga yo‘naltirilgan 
bo‘lsa, endilikda ko‘rsatilgan tibbiy xizmat hajmi 
va sifatiga qarab moliyalashtirish mexanizmi 
qo‘llanilmoqda. Bu esa tibbiyot muassasalari 
o‘rtasida raqobatni kuchaytirish, xizmat sifati 
uchun mas’uliyatni oshiradi.

Davlat tibbiy sug‘urtasi aholi uchun qator 
qulayliklarni ham yaratdi. Xususan, elektron 
navbat tizimi, elektron yo‘llanma, elektron 
retsept va reimbursatsiya mexanizmlari inson 
omili bilan bog‘liq ayrim muammolarning oldini 
olib, korrupsiya ehtimolini sezilarli kamaytiradi. 
Shuningdek, imtiyozli toifadagi bemorlarga 
qog‘oz shaklidagi order berish tizimining 
bekor qilinishi hamda avtomatlashtirilgan 
navbat shakllantirilishi ochiqlik va shaffoflikni 

ta’minlashga xizmat qiladi.
Sug‘urta tizimida tibbiy xizmatlar uchun 

to‘lovlar Davlat tibbiy sug‘urta jamg‘armasi 
mablag‘lari hisobidan to‘lab beriladi.

Shuningdek, fuqarolar davlat bilan bir qatorda 
nodavlat tibbiyot muassasalari xizmatlaridan 
ham bepul foydalanish imkoniyatiga ega bo‘ladi. 
Bu esa fuqarolarning tibbiy tashkilotni tanlash 
huquqini kengaytirishi bilan birga tibbiy xizmatlar 
bozorida raqobatni kuchaytirish orqali sifatni 
oshirishga turtki beradi.

– Yuqorida “order” haqida aytib o‘tdingiz. 
Shu paytga qadar ham yo‘llanma asosida 
davolash tizimi ishlar va undan ko‘plab 
insonlar beminnat foydalanar edi. Endilikda 
bu yo‘nalishda jarayon qanday kechadi?

– Davlat tibbiy sug‘urta tizimi joriy qilinguniga 
qadar sohaga ajratilayotgan mablag‘lar qancha 
bemor davolanganidan qat’i nazar, tibbiyot 
muassasalariga yo‘naltirilgan bo‘lsa, sug‘urta 
mexanizmlari asosida endi bu mablag‘lar 
bemorga yo‘naltiriladi. Ya’ni har bir davolangan 
holat va bajarilgan ish hajmidan kelib chiqib 
moliyalashtiriladi.

Natijada oldin order asosida davolansa 
ham yuqori texnologik operatsiyalar uchun 
zarur mablag‘ning ma’lum qismi bemor yoki 
uning yaqinlari tomonidan qoplanar edi. 
Hozir bu mablag‘ning barchasini Davlat tibbiy 
sug‘urtasi jamg‘armasi tomonidan to‘lab berish 
yo‘lga qo‘yildi. Biroq kafolatlangan paketga 
kiritilmagan tibbiy xizmatlar pullik.

Misol uchun, ushbu tizim joriy qilinguniga 
qadar bitta order uchun o‘rtacha 3 mln. 
so‘m atrofida mablag‘ hisoblangan bo‘lsa, 
byudjet mablag‘larini ajratish 7 barobarga 
oshirilgani va undan samarali foydalanish 
imkonini yaratadigan tizim – sug‘urta joriy 
qilinayotgani natijasida hozir bundan bir 
necha barobar ko‘p mablag‘ yo‘naltirilmoqda. 
Masalan, transplantatsiya amaliyotlari uchun 
bitta bemorga 400 mln. so‘mgacha mablag‘ 
ajratilmoqda. 

– Odatda endigina ishga tushgan 
mexanizm bir tekis ishlab ketmaydi. 
To‘xtalishlar, uzilishlar bo‘ladi va bu 
uning kamchiliklarini ko‘rsatib, qayerni 
tuzatish lozimligini bildiradi. Shunday ekan 
2021-yildan, ya’ni davlat tibbiy sug‘urtasi 
joriy qilinganidan shu paytga qadar uning 
qanday kamchiliklari ko‘zga tashlandi?

– Albatta, o‘tgan fursat unda hal etilishi lozim 
bo‘lgan qator muammolar borligini ham ko‘rsatdi. 
Birinchi muammo – aholining davlat tibbiy 
sug‘urtasi mexanizmlari haqidagi xabardorlik 
darajasi yetarli emasligi. Ko‘plab fuqarolar qaysi 
xizmatlar kafolatlangan paketga kirishi, qaysi 
hollarda xizmatlar bepul ko‘rsatilishi yoki pullik 
bo‘lishi haqida to‘liq ma’lumotga ega emas. Bu 
esa turli tushunmovchilik va noroziliklarga sabab 
bo‘lmoqda.

Ikkinchi muammo – raqamli infratuzilmaning 
hududlar bo‘yicha bir xil rivojlanmagani. Ayrim 
chekka hududlarda internet tezligining pastligi 
elektron tibbiy tizimlardan samarali foydalanish 
imkoniyatlarini cheklaydi.

Uchinchi muhim masala – davlat tibbiy 
sug‘urtasi tizimining samarali ishlashi aynan 
birlamchi bo‘g‘in faoliyatining to‘g‘ri tashkil 
etilgani bilan uzviy bog‘liq. Ammo ayrim 
hududlarda aholining oilaviy shifokorga 
muntazam murojaat qi l ish madaniyati 
to‘liq shakllanmagan. Bu tizimning mavjud 
afzalliklaridan to‘liq foydalanish imkoniyatini 
cheklaydi.

Maqsad qanchalik ezgu va oliyjanob 
bo‘lmasin, u o‘z-o‘zidan amalga oshmaydi. 
Buning uchun uning ijro mexanizmlari bo‘lishi 
kerak. Tibbiyot sohasidagi islohotlarning haqiqiy 
muvaffaqiyati esa aholining mazkur tizimdan 
xabardorligi, raqamli infratuzilma barqarorligi, 
tibbiyot xodimlarining malakasi va xizmatlar 
sifatiga ham bog‘liq. Shundagina ko‘zlangan 
maqsadga erishish mumkin. 

Hamroqul QARSHIYEV
(“Xalq so‘zi”) suhbatlashdi.

Sog‘liqni saqlash tizimi – har qanday davlatning ijtimoiy siyosati 
samaradorligini belgilaydigan muhim sohalardan biri. Fuqaro poliklinika yoki 
shifoxonaga murojaat qilganida, avvalo, sifatli tibbiy xizmat, qulay sharoit va 
adolatli munosabatni kutadi. Shu bois mamlakatimizda aholiga malakali va 
zamonaviy tibbiy xizmat ko‘rsatish, sohaga yangi boshqaruv tamoyillarini joriy 
qilish, hududlarda tibbiyot infratuzilmasini yangi bosqichga olib chiqish hamda 
kadrlar salohiyatini oshirish, nodavlat tibbiyot tashkilotlari faoliyatini qo‘llab-
quvvatlash va ularning imkoniyatlaridan kengroq foydalanish borasida tizimli 
ishlar amalga oshirilyapti.

Oliy Majlis Senati a’zosi Zumrad BEKATOVA bilan suhbatimiz ana shunday jiddiy 
o‘zgarishlardan sanalgan davlat tibbiy sug‘urtasi borasida bo‘ldi.

Bizning intervyu

Oliy Majlis 
Senatining Agrar, suv 
xo‘jaligi masalalari 
va ekologiya 
qo‘mitasi majlisida 
“Oziq-ovqat 
mahsulotining xavf
sizligi to‘g‘risida”gi 
qonun dastlabki 
tarzda ko‘rib 
chiqildi.

Senat qo‘mitasida

KUN TARTIBIDA – 
INSON HUQUQLARI

HIMOYASI MASALALARI

Unda O‘zbekiston parlamenti 
delegatsiyasi tarkibida Oliy Majlis 
Senatining Fan, ta’lim va sog‘liqni 
saqlash masalalari qo‘mitasi raisi 
Odiljon Mamatkarimov qatnashdi.

Tadbirda Yevropa, Shimoliy 
Amer ika va Markaz iy  Osiyo 
dav la t la r idan 250 dan or t iq 
delegatsiyalar vakillari parlament 
d ip lomat iyas in i  r ivo j lant i r ish, 
xalqaro xavfsizlikni mustahkamlash, 
demokratik institutlar faoliyatini 
qo‘llab-quvvatlash hamda inson 
huquqlari himoyasiga oid dolzarb 
masalalarni muhokama qildi.

Sessiya davomida xalqaro 
xavf s iz l ik ,  n izo larn ing o ld in i 
ol ish, demokrat ik inst i tut larni 
mustahkamlash, inson huquqlarini 
ta ’min lash hamda par lament 
d ip lomat iyas in ing zamonav iy 
chaqiriqlarga mos mexanizmlarini 
takomillashtirishga qaratilgan qator 
ma’ruzalar va munozaralar o‘tkazildi. 

Ishtirokchilar mazkur yo‘nalishlarda 
o‘zaro hamkorlikni kuchaytirish 
muhimligini ta’kidladi.

Markaziy Osiyo bo‘yicha hamda 
Ipak yo‘li guruhi yig‘i l ishlarida 
mamlakatimiz delegatsiyasi a’zolari 
Yangi  O‘zbekiston taraqqiyot 
strategiyasi doirasida amalga 
oshirilayotgan islohotlar, parlament 
faoliyatini takomillashtirish, ta’lim, 
sog‘liqni saqlash va ijtimoiy sohalarda 
olib borilayotgan o‘zgarishlar haqida 
ishtirokchilarni xabardor qildi.

Tadbir yakunida isht irokchi 
davlatlar parlamentlari va hukumatlari 
uchun tavsiyalarni o‘z ichiga olgan 
Gaaga deklaratsiyasi qabul qilindi.

S h u n i n g d e k ,  O ‘ z b e k i s t o n 
parlamenti delegatsiyasi qator 
uch rashuv la r  ham o ‘ t kazd i . 
Jumladan, YEXHT Parlament 
A s s a m b l e y a s i  b o s h  k o t i b i , 
Assambleyaning Markaziy Osiyo 
bo‘yicha maxsus vakili hamda 
Niderlandiya delegatsiyasi rahbari 
bilan samarali muloqotlar bo‘lib o‘tdi.

Niderlandiya Qirolligining Gaaga shahrida Yevropada xavfsizlik 
va hamkorlik tashkiloti (YEXHT) Parlament Assambleyasining 
“Xalqaro huquq va umumiy tamoyillar: YEXHT hududida xavfsizlik 
va hamkorlikning asoslari” mavzuiga bag‘ishlangan 33-yillik 
sessiyasi tadbirlari bo‘lib o‘tdi.

Xalqaro anjuman

QURILISH JARAYONIDA SIFAT 
NAZORATI – BOSH MEZON

O‘rganishlar davomida senator 
aholini toza ichimlik suvi bilan 
ta’minlashga qaratilgan inshoot 
qurilishi bilan tanishdi. Qurilish-
montaj ishlarining sifati, loyiha 
hujjatlariga muvofiqligi hamda 
kelgusida aholini markazlashgan 
ichimlik suvi bilan uzluksiz ta’minlash 
imkoniyatlari yuzasidan mas’ullar 
bilan atroflicha fikr almashildi.

Shuningdek, O‘smat mahallasida 
barpo etilayotgan tug‘uruq kompleksi 

qurilishi ham ko‘zdan kechirildi. 
Obyektda olib borilayotgan ishlar 
sifati, belgilangan muddatlarga rioya 
etilishi hamda qurilish jarayonida sifat 
nazoratini kuchaytirish masalalariga 
alohida e’tibor qaratildi.

Senator va quruvchilar o‘rtasida 
bo‘lib o‘tgan muloqot chog‘ida ishlarni 
sifatli olib borish, yuzaga kelayotgan 
muammolarni tezkor bartaraf etish, 
mablag‘lardan samarali foydalanish, 
obyektlarni belgilangan muddatlarda 
foydalanishga topshirishni ta’minlash 
yuzasidan tegishli tavsiyalar berildi.

Oliy Majlis Senatining Fan, ta’lim va sog‘liqni saqlash 
masalalari qo‘mitasi a’zosi Husan Ermatov Jizzax viloyatining 
Baxmal tumanida davlat dasturlari doirasida ijtimoiy 
infratuzilma obyektlarini qurish jarayonlarini ko‘zdan 
kechirdi.

O‘rganish

YUQORI PALATA 
FAOLIYATI BILAN 

TANISHUV

Dastlab deputatlarga Senatning 
asosiy faoliyat yo‘nalishlari, qonun 
ijodkorligi jarayonlari, hududlar bilan 
ishlash tizimi hamda parlament 
nazorati mexanizmlari haqida batafsil 
ma’lumot berildi.

Ta’kidlandiki, bunday tadbirlar 
mahalliy Kengashlar bilan Senat 
o‘r tasidagi o‘zaro hamkorl ikni 
y a n a d a  m u s t a h k a m l a s h , 
d e p u t a t l a r n i n g  q o n u n c h i l i k 
sohasidagi bilim va ko‘nikmalarini 
oshir ish, ularning saylovchilar 
m a n f a a t l a r i n i n g  s a m a r a l i 

himoyasiga qaratilgan faoliyatini 
takomillashtirish hamda deputatlik 
faoliyatida mas’uliyatni yanada 
yuksaltirishga xizmat qilishi bilan 
ahamiyatlidir.

Shuningdek, hududlardagi dolzarb 
masalalar, mahalliy vakillik organlari 
faoliyati samaradorligini oshirish 
hamda parlament va mahall iy 
Kengashlar o‘rtasidagi aloqalarni 
yanada rivojlantirish yuzasidan fikr 
almashildi.

Uchrashuv davomida deputatlar 
o‘zlarini qiziqtirgan savollarga 
atroflicha javob oldi. 

“Xalq so‘zi”.

Xalq deputatlari Uychi tumani Kengashi deputatlari Oliy Majlis 
Senatida parlament yuqori palatasining faoliyati bilan yaqindan 
tanishdi.

Uchrashuv

TINCHLIK, BAG‘RIKENGLIK VA 
ILM-MA’RIFAT YO‘LIDA 

MUHIM QADAM

B u  t i z i m l i  i s h l a r,  a v v a l o , 
is lom merosin i  chuqur tadqiq 

etish, yuqori malakali  mutaxassislarni 
tayyorlash, fundamental ilmiy tadqiqotlarni 
qo‘llab-quvvatlash, gumanitar hamkorlikni 
rivojlantirishga qaratilgan. Ushbu jarayonda 
islom sivilizatsiyasining buyuk namoyandalari 
hayoti va faoliyati bilan bog‘liq muqaddas 
qadamjolar hamda tarixiy-madaniy majmualarni 
qayta tiklash va obodonlashtirish bo‘yicha misli 
ko‘rilmagan ishlar amalga oshirilayotgani qayd 
etildi. 

Anjumanda so‘zga chiqqan nufuzli xalqaro 
tashkilotlar vakillari O‘zbekistonda amalga 
oshirilayotgan keng ko‘lamli islohotlarga yuqori 
baho berdi.

ICESCO bosh direktori Salim al-Malik 
mamlakatimizda amalga oshiri layotgan 
islohotlar nafaqat O‘zbekiston, balki butun islom 
olami uchun muhim ahamiyat kasb etayotganini 
ta’kidladi. Uning fikricha, qo‘lyozmalarni 
saqlash, tarixiy obidalarni tiklash, ilmiy 
markazlar faoliyatini qo‘llab-quvvatlash va 
xalqaro hamkorlikni kengaytirish bo‘yicha 
amalga oshirilayotgan ishlar islom sivilizatsiyasi 
merosini kelajak avlodlarga yetkazishga xizmat 
qilmoqda.

Rossiya Federatsiyasi musulmonlari diniy 
boshqarmasi, Kavkaz musulmonlari idorasi, 
Al-Azhar majmuasi, Turkiya, TURKSOY, 
IRCICA va boshqa nufuzli tashkilotlar vakillari 
ham O‘zbekistonning ma’rifiy siyosatini 
yuksak baholab, mamlakatimiz bugun islom 
sivilizatsiyasini ilmiy asosda tadqiq qilish va 
uning haqiqiy insonparvarlik mohiyatini jahon 
hamjamiyatiga yetkazishda muhim markazga 
aylanayotganini ta’kidladi.

Qayd etilganidek, buyuk allomalar merosini 
qayta tiklash, noyob qo‘lyozmalarni ilmiy tadqiq 
qilish va raqamlashtirish, tarixiy qadamjolarni 
obodonlashtirish hamda ularni xalqaro ilmiy 
jamoatchilikka taqdim etish bo‘yicha amalga 
oshirilayotgan ishlar bugungi kunda ko‘plab 
davlatlar uchun namuna bo‘lib xizmat qilmoqda.

Forumda Markaziy Osiyoning, xususan, 
Movarounnahrning jahon sivilizatsiyasi rivojidagi 
o‘rniga alohida e’tibor qaratildi. Imom Buxoriy, 
Imom Termiziy, Imom Moturidiy, Burhoniddin 
Marg‘inoniy, Mirzo Ulug‘bek, Abu Ali ibn Sino 

kabi buyuk allomalarning 
i lmiy merosi  nafaqat 
musulmon olami, balki 
bu tun  i nson i ya tn i ng 
umumiy ma’naviy boyligi 
ekani ta’kidlandi.

Xalqaro tashkilotlar 
rahbarlari Samarqand, 
Buxoro, Termiz va Xivani 
jahon ilm-fani va ma’rifati 
markazlari sifatida yanada 
keng targ‘ib qilish, mazkur 
boy merosni zamonaviy 
ilmiy yondashuvlar asosida 
o‘rganish va yosh avlodga 
yetkazish dolzarb vazifa 
ekanini qayd etdi.

Shu ma’noda, O‘zbekistondagi Islom 
sivilizatsiyasi markazi nafaqat muzey yoki ilmiy 
muassasa, balki turli xalqlar, madaniyatlar va 
sivilizatsiyalar o‘rtasidagi muloqotni ta’minlaydigan 
yirik xalqaro platforma sifatida baholandi.

Anjumanning muhim jihati shundaki, u 
faqat fikr almashish maydoni bo‘lib qolmay, 
kelgusidagi xalqaro hamkorlik uchun aniq 
dasturlarni belgilab bermoqda. Forum yakunlari 
bo‘yicha Toshkent deklaratsiyasini qabul qilish, 
O‘zbekistondagi Islom sivilizatsiyasi markazini 
2027 – 2030-yillarda rivojlantirish bo‘yicha 
“Yo‘l xaritasi”ni tasdiqlash, xalqaro tashkilotlar, 
muzeylar, universitetlar va ilmiy muassasalar 
bilan hamkorlik memorandumlarini imzolash 
rejalashtirilgani ham buning yorqin tasdig‘idir.

Bu hujjatlar mamlakatimizda boshlangan 
islohotlarning xalqaro sheriklik asosida 
davom ettirilishi, ilmiy aloqalarni yanada 
mustahkamlash hamda islom sivilizatsiyasi 
merosini o‘rganishning yangi bosqichini boshlab 
berishga xizmat qilishi kutilmoqda.

Bugungi murakkab geosiyosiy sharoitda 
turli sivilizatsiyalar o‘rtasidagi o‘zaro ishonch va 
muloqotni mustahkamlash har qachongidan ham 
muhim ahamiyat kasb etmoqda. Shu nuqtayi 
nazardan, mamlakatimizda o‘tkazilayotgan Islom 
sivilizatsiyasi I Xalqaro forumi nafaqat yirik ilmiy 
anjuman, balki tinchlik, bag‘rikenglik va o‘zaro 
hurmat g‘oyalarini ilgari surayotgan dolzarb 
xalqaro tashabbus sifatida ham tarixga kirmoqda.

Eng muhimi, mazkur anjuman Yangi 
O‘zbekistonning boy tarixiy va ma’naviy 
merosni asrab-avaylash, uni zamonaviy ilm-fan 
yutuqlari bilan uyg‘un holda o‘rganish hamda 
jahon hamjamiyati bilan ochiq muloqot asosida 
taraqqiy ettirishga qaratilgan siyosatini yana bir 
bor namoyon etdi.

Toshkentda boshlangan mazkur muloqot 
maydoni kelgusida turli mamlakatlar olimlari, 
tadqiqotchilari va ma’rifat ahlini birlashtiruvchi, 
umuminsoniy qadriyatlar hamda sivilizatsiyalar 
o‘rtasidagi hamjihatlikni mustahkamlovchi 
nufuzli xalqaro an’anaga aylanishi, shubhasiz.

Mazkur forum 11-iyulga qadar davom etadi. 

Rustam JABBOROV
(“Xalq so‘zi”).

Oliy Majlis Qonunchilik palatasining navbatdagi majlisi bo‘lib 
o‘tdi. Unda odil sudlovni amalga oshirishga, chet el fuqarolari uchun 
maxsus soliq rejimini joriy etishga, kasbiy ko‘nikmalarga ega kadrlar 
tayyorlash tizimini takomillashtirishga, iste’molchilar huquqlari 
himoyasini kuchaytirishga, suvdan foydalanish tartib-taomillarini 
raqamlashtirishga, mehnat sohasida barcha fuqarolar uchun teng 
imkoniyatlar yaratishga hamda xalqaro bitimlarni ratifikatsiya qilishga 
doir qator qonun loyihalari hamda parlament nazoratiga oid masalalar 
ko‘rib chiqildi. Ushbu qonun loyihalari siyosiy partiyalar fraksiyalarida, 
mas’ul qo‘mitalar, ishchi guruh yig‘ilishlarida ekspertlar, tegishli vazirlik 
hamda idoralar mutaxassislari ishtirokida atroflicha muhokamadan 
o‘tkazilgani qayd etildi.

“Uzbekistan Airports” AJ aeroportlar uchun maxsus ishlab chiqilgan, uglerodni boshqarish bo‘yicha dunyodagi yagona va tan olingan global sertifikatlash 
dasturi – “Airport Carbon Accreditation” akkreditatsiyasi dasturiga muvaffaqiyatli qo‘shildi.

Qonunchi l ik  palatasi ,  Par lament 
tadqiqotlari  inst i tut i  hamda Konrad 
Adenauer jamg‘armasining O‘zbekistondagi 
vakolatxonasi birgalikda tashkil etgan 
tadbirda ko‘ppartiyaviylik tizimi sharoitida 
parlament faoliyatida siyosiy raqobat 
va konstruktiv hamkorlik o‘rtasidagi 
mutanosiblikni ta’minlash mexanizmlari tahlil 
qilindi, shuningdek, bu boradagi Germaniya 
tajribasi ko‘rib chiqildi.

Anjumanni Oliy Majlis Qonunchilik 
palatasi Spikeri o‘rinbosari Rahimjon 
Hakimov hamda Konrad Adenauer 
jamg‘armasining bosh kotibi Mark Shpayx 
kirish so‘zi bilan ochib, bunday muloqotlar 
parlamentarizm institutlarini yanada 
mustahkamlash, qonun ijodkorligi va 
parlament nazorati sohalarida ilg‘or tajribalar 
almashinuvini kengaytirish, O‘zbekiston 
va Germaniya o‘rtasidagi parlamentlararo 
hamkorlikni yanada rivojlantirishga xizmat 
qilishini alohida qayd etdi.

Shuningdek, so‘nggi yi l larda ikki 
mamlakat o‘rtasidagi munosabatlar izchil 
rivojlanib borayotgani, siyosiy muloqot, 
parlamentlararo aloqalar va siyosiy institutlar 
o‘rtasidagi tajriba almashinuvi sifat jihatdan 
yangi bosqichga ko‘tarilgani ta’kidlandi.

D a v r a  s u h b a t i d a  y u r t i m i z d a 
parlamentarizmni rivojlantirish, siyosiy 
partiyalarning davlat va jamiyat hayotidagi 
rolini kuchaytirish yo‘nalishida keng qamrovli 
islohotlar izchil amalga oshirilayotgani 
xusus ida a t ro f l i cha so ‘z  yur i t i ld i . 
Xususan, yangi tahrirdagi Konstitutsiyada 
parlamentning vakolatlari sezilarli darajada 
kengaytirilib, partiyalar fraksiyalarining 
qonun ijodkorligi jarayonidagi va parlament 
nazoratini amalga oshirishdagi roli yanada 
mustahkamlandi. “Xalq – qonunlarning 
yagona manbai va muallifi” degan tamoyil 
milliy parlamentarizm faoliyatining bosh 
mezoniga aylangan bugungi sharoitda 
fraksiyalar xalq manfaatlarini qonunchilik 
darajasida ifoda etuvchi yetakchi siyosiy 
institutlardan biriga aylanmoqda.

O‘z navbatida, Konrad Adenauer 
jamg‘armasi bosh kotibi M. Shpayx o‘z 
ma’ruzasida O‘zbekistonda amalga 
oshirilayotgan islohotlarni katta e’tibor 
bilan kuzatib borayotganini va ularni 
yuksak baholashini ta’kidladi. Shuningdek, 
jamg‘armaning O‘zbekiston parlamenti 
bilan hamkorlikni yanada chuqurlashtirishga 
tayyorligini bildirdi.

Qayd etilganidek, zamonaviy demokratik 
davlatlarda parlament fraksiyalari nafaqat 
qonun loyihalarini ishlab chiqish va 
muhokama qilishda, balki ijro hokimiyati 
faoliyati ustidan ta’sirchan parlament 
nazoratini amalga oshirishda ham muhim 
rol o‘ynaydi. Deputatlik so‘rovi, hukumat 
a’zolarining hisobotlarini eshitish, parlament 
tekshiruvi kabi nazorat vositalaridan 
samarali foydalanish fraksiyalarning faol va 
mas’uliyatli ishtirokini taqozo etadi.

Muhokama doirasida ishtirokchilar 
O‘zbekiston va Germaniya o‘rtasidagi 
parlamentlararo hamkorlikni yanada 
rivojlantirish, siyosiy partiyalar va fraksiyalar 
o‘rtasidagi aloqalarni mustahkamlash hamda 
tajriba almashinuvini izchil davom ettirish 
bo‘yicha o‘zaro fikr almashdi. 

Mazkur tadbir O‘zbekiston va Germaniya 
o‘rtasidagi parlamentlararo hamkorlikni 
yanada mustahkamlash, qonun ijodkorligi 
hamda parlament nazorati sohalarida ilg‘or 
tajriba almashish va institutsional muloqotni 
kengaytirishga qaratilgan navbatdagi 
amaliy muloqot maydoni bo‘lgani alohida 
ta’kidlandi.

Davra suhbati yakunlari bo‘yicha qonun 
ijodkorligi faoliyati va parlament nazoratini 
amalga oshirishni yanada takomillashtirish 
yuzasidan taklif va tavsiyalar ishlab chiqildi.

“Xalq so‘zi”.

Davra suhbati

SIYOSIY PARTIYALAR 
FRAKSIYALARINING 

QONUN 
IJODKORLIGIDAGI 

ROLI

Oliy Majlis Qonunchilik 
palatasida “Siyosiy partiyalar 
fraksiyalarining qonun ijodkorligi 
faoliyati va parlament nazoratini 
amalga oshirishdagi ishtiroki: 
O‘zbekiston – Germaniya tajribasi” 
mavzuida xalqaro davra suhbati 
bo‘lib o‘tdi.

Himoyachiga “himoya 
fikri”ni taqdim etish huquqi 

berilmoqda 
Maj l i sda  das t lab  “O ‘zbek is ton 

Respublikasining ayrim qonun hujjatlariga 
qo‘shimcha va o‘zgartirishlar kiritish 
to‘g‘risida”gi qonun loyihasi ikkinchi 
o‘qishda ko‘rib chiqildi.

Ta’kidlanganidek, qonun loyihasi sud-
huquq tizimida tomonlarning tortishuvi 
va teng huquqliligi prinsipini yanada 
kuchaytirish, advokatlarning protsessual 
imkoniyatlarini kengaytirishga qaratilgan.

Mazkur loyiha bilan Jinoyat-protsessual 
kodeksi hamda “Advokatura to‘g‘risida”gi 
Qonunga teg ish l i  o ‘zgar t i r ish va 
qo‘shimchalar kiritish nazarda tutilmoqda. 

Loyihaga ko‘ra, jinoyat ishi sudga faqat 
ayblov xulosasi yoki ayblov dalolatnomasi 
bilan emas, balki himoyachining fikri 
bilan birga kiritilishi nazarda tutilmoqda. 
Shuningdek, himoyachiga dastlabki tergov 
yoki surishtiruv yakunlanganidan keyin 
besh sutka ichida “himoya fikri”ni taqdim 
qilish huquqi berilishi belgilanmoqda. 
Himoya fikrida ayblovga munosabat, 
dalillar, jazoni yengillashtiruvchi holatlar, 
sudga chaqirilishi so‘ralayotgan shaxslar va 
boshqa fikrlar aks ettirilishi mumkin.

Oybek YO‘LDOSHEV, 
Korrupsiyaga qarshi kurashish va 
sud-huquq masalalari qo‘mitasi 
a’zosi:
– Kir i t i layotgan 

o ‘ z g a r t i r i s h  v a 
q o ‘ s h i m c h a l a r 
muhim bo‘l ib, sud 
m u h o k a m a l a r i d a 
tenglikni ta’minlash, 
sudyaning ish bo‘yicha 
har ikki tomon fikri 
b i l a n  o l d i n d a n 
tanishishiga imkoniyat yaratish hamda odil 
sudlov sifatini oshirishga hissa qo‘shadi. 
Mazkur qonun loyihasining qabul qilinishi 
bilan sud jarayonlarida tortishuv prinsipi 
mustahkamlanadi, advokatning roli va 
ta’siri ortadi.

Muhokamadan so‘ng qonun loyihasi 
deputatlar tomonidan qabul qilindi va 
Senatga yuborildi.

Chet el fuqarolari uchun maxsus 
soliq rejimi 
D e p u t a t l a r  “ O ‘ z b e k i s t o n 

Respublikasining ayrim qonun hujjatlariga 
qo‘shimcha va o‘zgartirishlar kiritish 
to‘g‘risida”gi qonun loyihasini ikkinchi 
o‘qishda atroflicha ko‘rib chiqdi.

U O‘zbekistonning investitsiyaviy 
jozibadorligini oshirish, xususan, chet 
el fuqarolarining mamlakatimiz iqtiso
diyotiga sarmoya kiritishini rag‘batlantirish, 
to‘g‘ridan-to‘g‘ri xorijiy investitsiyalarni jalb 
qilishda qulay shart-sharoitlar yaratishga 
qarat i lgan. Loyihada, shuningdek, 
yurtimizda dual ta’lim tizimini rivojlantirishga 
qaratilgan choralar ham ko‘zda tutilgan. 

Shuningdek, soliq ma’murchiligini 
soddalashtirish, xususan, chet el fuqarolari 
uchun maxsus soliq rejimi qo‘llanilishi 
ularning O‘zbekiston Respublikasidan 
tashqarida olgan daromadlarini soliqdan 
ozod qilish imkonini beradi. Bu esa 
mamlakatimizda xorijiy investorlar uchun 
yanada jozibador muhit yaratishga yo‘l 
ochadi. 

Ruslan JUMAMURATOV, 
Byudjet va iqtisodiy masalalar
qo‘mitasi a’zosi:
– Qonun loyihasida 

sanoat korxonalarida 
dual ta’lim shaklida 
t a h s i l  o l a y o t g a n 
xodimlar uchun ijtimoiy 
soliq stavkasi 2030-
yil 1-yanvarga qadar 
bo‘lgan davrda ikki 
baravar kamaytirilib, amaldagi 12 foizdan 
6 foizga tushirilishi belgilanmoqda. Bu milliy 
iqtisodiyot uchun zarur bo‘lgan malakali 
kadrlarni dual ta’lim orqali tayyorlashni 
rag‘batlantiradi. 

Muhokamadan so‘ng qonun loyihasi 
qabul qilindi va Senatga yuborildi.

Iste’mol muddati o‘tgan 
oziq-ovqat mahsulotlarini 
sotishga qarshi choralar 

kuchaytirilmoqda
Iste’molchilarning huquqlari himoyasini 

kuchaytirishni nazarda tutuvchi qonun 
loyihasi ikkinchi o‘qishda ko‘rib chiqildi.

Ma’lumotlarga ko‘ra, yakuniy iste’mol 
muddati o‘tgan oziq-ovqat mahsulotlarini 
sotish yoki ularning ishlab chiqarilgan 

sanasi va yaroqlilik muddati ko‘rsatilmagan 
holda savdosi bilan shug‘ullanish holatlari 
oshib bormoqda.

Bu esa iste’mol bozorida xavfsizlikni 
ta’minlashni, aholi salomatligiga xavf 
tug‘diruvchi holatlarning oldini olishni, 
tadbirkorlik subyektlarining mas’uliyatini 
yanada oshirish va huquqbuzarliklarning 
oldini ol ishga qarati lgan preventiv 
choralarni kuchaytirishni taqozo etmoqda.

Qonun loyihasi  b i lan Ma’mur iy 
javobgarlik to‘g‘risidagi kodeksning 
178-moddasiga tegishli o‘zgartirishlar 
kiritilmoqda. Xususan, yakuniy iste’mol 
muddati o‘tgan oziq-ovqat mahsulotlarini, 
shuningdek, ishlab chiqarilgan sanasi 
va yaroqlilik muddati ko‘rsatilishi shart
ligi belgilangan oziq-ovqat mahsulotlarini 
ularning ishlab chiqarilgan sanasi va 
yaroqlilik muddati ko‘rsatilmagan holda 
realizatsiyasi bilan shug‘ullanish hamda 
savdoga qabul qilganlik uchun ma’muriy 
huquqbuzarlik bo‘yicha jarimalar miqdorini 
oshirish nazarda tutilyapti.

Munozaralardan so‘ng qonun loyihasi 
qabul qilindi va Senatga yuborildi.

Suvdan 
foydalanish 

raqamlashtiriladi
Kun tartibidagi navbatdagi masala 

–  “O ‘zbek is ton  Respub l ikas in ing 
Suv kodeksiga o‘zgartirishlar kiritish 
to‘g‘risida”gi qonun loyihasi ikkinchi 
o‘qishda ko‘rib chiqildi.

Ta’kidlanganidek, keyingi yillarda 
mamlaka t im izda  suvdan  oq i lona 
foydalanish, suv resurslarini samarali 
boshqarish va raqamlashtirish, sohaga 
xususiy sektorni keng jalb qilish borasida 
tizimli ishlar amalga oshirilmoqda.

Ushbu qonun loyihasi bilan Suv 
kodeksiga qo‘shimcha va o‘zgartirishlar 
kiritilmoqda. Ya’ni suvdan foydalanish 
bo‘yicha tuzilayotgan shartnomalarni 
elektron shaklda yuritish, suv xo‘jaligi 
obyektlarini to‘g‘ridan-to‘g‘ri davlat-
xususiy sheriklik tamoyili asosida xususiy 
sektor boshqaruviga berish tizimini 
takomillashtirish belgilanmoqda.

Majlisda deputatlar qonun loyihasini 
ikkinchi o‘qishga tayyorlash davomida 
kiritilayotgan normalarni Suv kodeksining 
suvdan foydalanishga oid boshqa 
normalari bilan muvofiqlashtirish, amaldagi 
qonunchilik hujjatlari bilan birxillashtirish 
masalalariga alohida e’tibor qaratilgani 
qayd etildi. Shuningdek, loyihani maromiga 
yetkazishda har bir norma amaliyotga mos 
bo‘lishi va suvdan foydalanuvchilarga 
qulayliklar yaratish zarurligi tamoyili 
doirasida yondashilgani urg‘ulandi. 

Majlisda qonun loyihasi deputatlar 
tomonidan ikkinchi o‘qishda qabul qilindi. 

Tabiiy resurslarni 
muhofaza qilish – 

ustuvor masala 
Bir guruh deputat lar tomonidan 

qonunchilik tashabbusi huquqi asosida 
kiritilgan “O‘zbekiston Respublikasining 
Ma’muriy javobgarlik to‘g‘risidagi kodeksiga 
o‘zgartirish va qo‘shimchalar kiritish 
haqida”gi qonun loyihasi ikkinchi o‘qishda 
ko‘rib chiqildi.

Ta’kidlanganidek, qonun loyihasi 
bilan Ma’muriy javobgarlik to‘g‘risidagi 
kodeksning tegishli moddalariga o‘zgartish 
va qo‘shimchalar kiritish taklif etilmoqda. 
Jumladan, suvlarning davlat hisobini 
yurit ish, suv xo‘jaligi obyektlari va 
gidrotexnika inshootlaridan foydalanish 
qoidalarini buzganlik uchun javobgarlikni 
bevosita mas’ul shaxslarga nisbatan 
qo‘llash belgilanmoqda. 

Huquqbuzarlik mansabdor shaxs 
tomonidan sodir eti lgan holatlarda 
nisbatan qat’iyroq javobgarlik choralarini 
belgilash hamda takroran sodir qilingan 
huquqbuzar l ik lar  uchun jar imalar 
miqdorini oshirish taklifi ilgari surilmoqda. 
Shuningdek, oqova suvlarni chiqarish 
tarmoqlaridan foydalanish qoidalarini 
buzganlik uchun javobgarlik choralari 
takomillashtirilmoqda.

Ravshan MAMUTOV, 
Agrar va suv xo‘jaligi masalalari 
qo‘mitasi raisi:
–  Qayd  e t i sh 

j o i z ,  q o n u n 
loyihasini maromiga 
yetkazishda bugungi 
ekologik vaziyatdan 
kelib chiqib suvni 
m u h o f a z a  q i l i s h 
zarurligi va uning 
hisobini yuritishda nafaqat mas’ul shaxslar, 
balki har bir fuqaroning mas’ulligini 

belgilash zarurligiga, shuningdek, huquqni 
qo‘llashda nomuvofiqliklarning oldini olish 
maqsadida normalarni aniq va ravon 
bayon etishga alohida e’tibor qaratildi. 
Mazkur qonun loyihasi suv resurslaridan 
samarali foydalanishni ta’minlash, sohada 
huquqbuzarliklarning oldini olish hamda 
suv resurslari muhofazasi tizimini yanada 
kuchaytirishga xizmat qiladi.

Muhokama yakunida qonun loyihasi 
deputatlar tomonidan ikkinchi o‘qishda 
qabul qilindi.

Xalqaro mehnat 
standartlari – 

milliy qonunchilikka
Majlisda bir guruh deputatlarning 

qonunchilik tashabbusi bilan kiritilgan 
“Xalqaro mehnat standartlari mil l iy 
q o n u n c h i l i k k a  i m p l e m e n t a t s i y a 
qilinishi munosabati bilan O‘zbekiston 
Respublikasining Mehnat kodeksiga 
o‘zgart ir ish va qo‘shimcha kir i t ish 
to‘g‘risida”gi qonun loyihasi ikkinchi 
o‘qishda moddama-modda ko‘rib chiqildi.

Mamlakatimizda inson qadrini ulug‘lash, 
fuqarolarn ing mehnat  huquqlar in i 
ishonchli himoya qilish hamda mehnat 
munosabatlarini xalqaro standartlar asosida 
modernizatsiyalash davlat siyosatining 
ustuvor yo‘nalishlaridan biriga aylandi. 
Yangi tahrirdagi Konstitutsiyada inson 
huquq va erkinliklarining ustuvorligi, 
barchaning qonun oldida tengligi hamda 
har qanday kamsitishga yo‘l qo‘ymaslik 
prinsiplari mustahkamlangani bu boradagi 
islohotlarning huquqiy asosini yanada 
kuchaytirdi.

Qonun loyihasi O‘zbekiston tomonidan 
ratifikatsiya qilingan Xalqaro mehnat 
tashkilotining 111-Konvensiyasi normalarini 
milliy qonunchilikka izchil joriy etishga 
qaratilgan. Unga ko‘ra, Mehnat kodeksi 
mehnat va mashg‘ulotlar sohasida 
kamsitish belgilari qatori “terisining rangi” 
va “siyosiy qarashlar” tushunchalari bilan 
to‘ldirilmoqda.

Noiba INOYATOVA, 
Mehnat, sog‘liqni saqlash va ijtimoiy 
masalalar qo‘mitasi a’zosi:
– Yurtimizda inson qadri ustuvor tamoyil 

sifatida barcha islohotlarning markaziga 
qo‘yilmoqda. Shu nuqtayi nazardan, ushbu 
qonun loyihasi Bosh qomusimizda belgilangan 
tenglik, adolat va kamsitishga yo‘l qo‘ymaslik 
prinsiplarining amaliy 
ifodasi hisoblanadi. 
M a z k u r  q o n u n 
loyihasining qabul 
q i l i n i s h i  m e h n a t 
m u n o s a b a t l a r i d a 
zamonaviy va adolatli 
h u q u q i y  m u h i t n i 
s h a k l l a n t i r i s h g a , 
xodimlar huquqlarining yanada ishonchli 
himoyasiga hamda O‘zbekistonning xalqaro 
mehnat standartlariga sodiqligini amalda 
namoyon etishga xizmat qiladi. 

Muhokamadan so‘ng qonun loyihasi 
deputatlar tomonidan qabul qilindi va 
Senatga yuborildi.

Lotin yozuviga 
asoslangan 
o‘zbek alifbosi 

takomillashtirilmoqda
“Lotin yozuviga asoslangan o‘zbek 

al i fbosini  jor iy et ish to ‘g‘r is ida”gi 
O‘zbekiston Respublikasi Qonuniga 
o‘zgartirish kiritish haqida”gi qonun loyihasi 
ko‘rib chiqildi.

Ta’kidlanganidek, keyingi yillarda o‘zbek 
tilini rivojlantirish, uning davlat tili sifatidagi 
nufuzini yanada mustahkamlashga alohida 
e’tibor qaratilmoqda. Natijada o‘zbek tili 
mamlakat hayotining barcha sohalarida, 
shuningdek, xalqaro maydonda keng 
qo‘llanilmoqda, uni o‘rganishga bo‘lgan 
qiziqish tobora ortib bormoqda.

Shu munosabat bilan lotin yozuviga 
asoslangan o‘zbek alifbosi va imlo 
qoidalarini soha mutaxassislari tomonidan 
olib borilgan ilmiy-tadqiqot ishlari asosida 
takomillashtirish zarurati yuzaga keldi.

Qonun loyihasi bilan lotin yozuviga 
asoslangan o‘zbek alifbosi 26 ta harf va 3 
ta harf birikmasi o‘rniga 28 ta harf va 1 ta 
tutuq belgisidan tashkil topishi, shuningdek, 
ayrim harflarning qo‘llanilishiga aniqlik 
kiritilishi nazarda tutilmoqda.

Muhokama davomida deputatlar 
qonun loyihasining amaliyotda samarali 
va bosqichma-bosqich joriy etilishini 
ta’minlashga qaratilgan qator takliflarni 
bildirdi. Xususan, qonun kuchga kirguniga 
qadar rasmiylashtirilgan hujjatlar, milliy 
valyuta va qimmatli qog‘ozlarning amal 
qilishi saqlab qolinishi, shuningdek, davlat 
organlari va tashkilotlarining ramziy belgilari, 
peshlavha va ko‘rsatkichlari hamda boshqa 
atributlardan belgilangan muddatgacha 
foydalanish tartibi nazarda tutildi.

Mazkur yondashuv davlat organlari va 
tashkilotlarida amalda foydalanilayotgan 
huj jat lar,  b lankalar,  peshlavhalar, 
ko‘rsatkichlar va boshqa moddiy vositalarni 
bir vaqtning o‘zida almashtirish zaruratini 
bartaraf etadi. Natijada Davlat byudjeti 
mablag‘lari asossiz sarflanishining oldi 
olinadi, qo‘shimcha davlat xarajatlari 
yuzaga kelishiga yo‘l qo‘yilmaydi hamda 
alifbodagi o‘zgarishlarni amalga oshirish 

davlat organlari va tashkilotlari uchun 
moliyaviy jihatdan maqbul, bosqichma-
bosqich tartibda ta’minlanadi.

Majlisda qayd etilganidek, qonun 
loyihasining qabul qilinishi lotin yozuviga 
asoslangan o‘zbek alifbosini va imlo qoidalarini 
yanada takomillashtirishga hamda davlat tilini 
qo‘llash va raqamlashtirish imkoniyatlarini 
yanada kengaytirishga zamin yaratadi.

Muhokamadan so‘ng qonun loyihasi 
deputatlar tomonidan qabul qilindi va 
Senatga yuborildi.

Axborot va 
kiberxavfsizlik: maxsus 
vakolatlar va tartiblar

Navbatdagi masala – “Litsenziyalash, 
ruxsat berish va xabardor qilish tartib-
taomillari to‘g‘risida”gi O‘zbekiston 
Respublikasi Qonuniga davlat sirlarini 
saqlash faoliyatining huquqiy asoslarini 
takomillashtirishga qaratilgan o‘zgartirish va 
qo‘shimcha kiritish haqida”gi qonun loyihasi 
birinchi o‘qishda ko‘rib chiqildi.

Mazku r  qonun  l oy ihas i  b i l an 
axborotlashtirish obyektlari va muhim 
axborot infratuzi lmasi obyekt lar ini 
attestatsiyadan o‘tkazish faoliyatiga ruxsat 
berish nazarda tutilmoqda. Davlat sirlari 
yoki konfidensial axborotni qayta ishlash 
va muhofaza qilish uchun mo‘ljallangan 
texnika hamda dasturiy vositalarni 
sertifikatlashtirish tartiblari belgilanmoqda.

Shuningdek, axborot tizimlari va 
resurslarining kiberxavfsizligini ta’minlash 
uchun qo‘llaniladigan apparat va dasturiy 
vositalarni sertifikatlashtirish tartiblari 
jamlangan. 

Bundan tashqari, davlat sirlarini tashkil 
etuvchi ma’lumotlardan foydalanishga 
ijozat berish bilan bog‘liq munosabatlar 
“Litsenziyalash, ruxsat berish va xabardor 
qi l ish tart ib-taomil lari  to‘g‘r isida”gi 
Qonunning amalda bo‘lish doirasidan 
chiqarilishi nazarda tutilmoqda. 

Baxtiyor MANIYAZOV, 
Innovatsion rivojlanish va axborot
texnologiyalari masalalari qo‘mitasi
a’zosi:
– Qonun loyihasi 

bugungi kunda dolzarb 
ahamiyatga ega bo‘lib, 
uning qabul qilinishi 
a x b o r o t l a s h t i r i s h 
o b y e k t l a r i n i 
a t t e s t a t s i y a d a n 
o ‘ t kaz i sh  hamda 
axborot va kiberxavfsizlik vositalarini 
sertifikatlashtirish jarayonlarining huquqiy 
asoslarini takomillashtirish, davlat sirlarini 
muhofaza etish samaradorligini oshirish 
va sohada qonunchilikning izchilligini 
ta’minlashga xizmat qiladi.

Majlisda qonun loyihasi deputatlar 
tomonidan qabul qilindi va Senatga 
yuborildi.

Xalqaro Bitim 
ratifikatsiya qilindi

“O‘zbekiston Respublikasi bilan Pokiston 
Islom Respublikasi o‘rtasida mahkumlarni 
topshirish to‘g‘risida Bitimni (Islomobod, 
2026-yil 5-fevral) ratifikatsiya qilish haqida”gi 
qonun loyihasi ko‘rib chiqildi.

Mazkur Bitim muqaddima va 25 ta 
moddadan iborat bo‘lib, jinoyat sodir 
etganligi uchun ozodlikdan mahrum qilingan 
chet el fuqarolariga tayinlangan jazoni o‘z 
davlatida o‘tash imkoniyatini yaratadi. Bu 
esa mahkumlarning ijtimoiy reabilitatsiyasi 
va qayta tarbiyalanishiga ko‘maklashadi.

Bitimga muvofiq, bir davlat hududida 
sudlangan va boshqa tomonning fuqarosi 
bo‘lgan mahkum, belgilangan shartlar 
asosida jazoning qolgan qismini o‘z 
mamlakatida o‘tash uchun o‘tkazilishi 
mumkin. Bunda hukmni ijro etuvchi davlat 
mahkumning ahvolini og‘irlashtirmagan holda 
jazoning qolgan qismi ijrosini ta’minlaydi. 
Mahkumni topshirish hukm chiqargan davlat 
sudining qonuniy kuchga kirgan qarori 
asosida amalga oshiriladi. Hukmni ijro 
etuvchi davlat esa mazkur hukmga muvofiq 
mahkumning jazoning qolgan qismini o‘z 
hududida o‘tashini ta’minlaydi.

Bitimga ko‘ra, mahkum hukmni ijro 
etuvchi davlatga topshirilgandan keyingi 
barcha xarajatlar ushbu davlat tomonidan 
qoplanadi. Agar mahkum tranzit orqali olib 
o‘tilsa, bu bilan bog‘liq xarajatlar tranzit 
amalga oshirilayotgan davlat zimmasiga 
yuklatiladi.

Shuningdek, Bit imda mahkumni 
topshirishni rad etish asoslari, hukmni qayta 
ko‘rib chiqish, afv va amnistiya qo‘llash, 
jazoni yengillashtirish yoki jazodan ozod 
qilish tartibi, mahkumni topshirish bilan 
bog‘liq xarajatlarni qoplash, nizolarni hal 
etish, tomonlar o‘rtasidagi rasmiy aloqa tillari, 
Bitimga o‘zgartirish kiritish hamda uning 
kuchga kirishi, amalda bo‘lishi va bekor 
qilinishiga oid qoidalar belgilab qo‘yilgan.

Muhokama yakunida qonun loyihasi 
deputatlar tomonidan qabul qilindi va 
Senatga yuborildi.

Giyohvandlikka qarshi 
kurashish bo‘yicha 

hamkorlik
“Shanxay hamkorlik tashkilotiga a’zo 

davlatlar o‘rtasida Shanxay hamkorlik 

tashkilotining Giyohvandlikka qarshi 
kurashish markazi to‘g‘risidagi Bitimni 
(Tyanszin, 2025-yil 1-sentabr) ratifikatsiya 
qilish haqida”gi qonun loyihasi birinchi 
o‘qishda ko‘rib chiqildi. 

Ta’kidlanganidek, so‘nggi yillarda 
O‘zbekistonning Shanxay hamkorlik 
tashkiloti  (SHHT) doirasidagi ko‘p 
tomonlama hamkorligi izchil rivojlanmoqda.

Shuningdek, mamlakatimizda millat 
genofondini giyohvandlikdan himoya 
qilish, giyohvandlik vositalari hamda kuchli 
ta’sir etuvchi moddalarning qonunga xilof 
muomalasining oldini olish, javobgarlikni 
kuchaytirish borasida keng ko‘lamli chora-
tadbirlar amalga oshirilmoqda. Bugungi kunda 
giyohvandlik vositalari, psixotrop moddalar va 
prekursorlarning noqonuniy muomalasi global 
muammo bo‘lib, mamlakatlarning xavfsizligiga 
tahdid solmoqda. 

Ushbu holatlar SHHT hududidagi 
mamlakatlarda giyohvandlikka qarshi 
kurashish bo‘yicha birgalikda chora-
tadbirlar amalga oshirilishini taqozo 
qilmoqda. Bunda axborot almashish, 
chegaralarni mustahkamlash, yagona 
qonunchilik choralarini ishlab chiqish 
va  m in taqa  dav la t l a r i  o ‘ r tas ida 
muvofiqlashtirishga e’tibor qaratish muhim 
ahamiyat kasb etadi.

Mazkur bitim bilan SHHTga a’zo 
davlatlar tomonidan Giyohvandlikka qarshi 
kurashish markazi tashkil qilinmoqda.

Shoira RAJABOVA, 
Xalqaro ishlar, mudofaa va
xavfsizlik masalalari qo‘mitasi a’zosi:
– Mazkur qonun 

loyihasining qabul 
q i l i n i s h i  u s h b u 
m a r k a z  o r q a l i 
S H H T g a  a ’ z o 
davlatlar o‘rtasida 
g i y o h v a n d l i k  v a 
narko j inoyat larga 
qarshi kurashish sohasida xalqaro 
h a m k o r l i k n i  m u s t a h k a m l a s h g a , 
uning doi ras ida qo‘shma tezkor-
profilaktik tadbirlarni rejalashtirish va 
muvofiqlashtirishga, malakali kadrlar 
tayyorlash hamda davlatlar o‘rtasida 
tezkor  va  ishonch l i  ma ’ lumot la r 
almashinuvini ta’minlash bo‘yicha samarali 
mexanizmlarni joriy etishga, giyohvandlik 
va narkojinoyatlarga qarshi samarali 
kurashishga xizmat qiladi.

Majlisda qonun loyihasi deputatlar 
tomonidan qabul qilindi va Senatga 
yuborildi.

Konsepsiya ijrosi 
yuzasidan parlament 

so‘rovi yuborildi 
Majlisda deputatlar Ekologiya va 

iqlim o‘zgarishi milliy qo‘mitasi raisi A. 
Abduhakimovga “2030-yilgacha bo‘lgan 
davrda aholining ekologik madaniyatini 
yuksaltirish konsepsiyasi hamda uni 
amalga oshirish doirasida olib borilayotgan 
ishlar to‘g‘risida” Qonunchilik palatasining 
parlament so‘rovini yuborish haqidagi 
masalani ko‘rib chiqdi.

Ma’lum qilinganidek, davlatimiz rahbari 
tomonidan 2030-yilgacha bo‘lgan davrda 
aholining ekologik madaniyatini yuksaltirish 
konsepsiyasi hamda uni 2025 – 2026-yillarda 
amalga oshirish bo‘yicha “Yo‘l xaritasi” 
tasdiqlangan. Mazkur hujjatlarda ekologik 
ta’lim-tarbiya jarayonini takomillashtirish, 
aholining turli qatlamlarida ekologik 
madaniyatni shakllantirish va yuksaltirish 
bo‘yicha muhim vazifalar belgilangan.

Qaror ijrosi doirasida 2025-yilda ekologik 
targ‘ibot-tashviqot ishlarini kuchaytirish 
maqsadida ommaviy axborot vositalarida 
chiqishlar tashki l  et i lgan, ahol iga 
ekologiyaga oid qonunchilik mazmun-
mohiyatini yetkazishga qaratilgan aksiyalar, 
seminarlar, davra suhbatlari va boshqa 
targ‘ibot-tashviqot tadbirlari o‘tkazilgan. 
Bundan tashqari, fuqarolarning ekologik 
axborotlardan foydalanish imkoniyatlarini 
kengaytirish maqsadida atrof tabiiy 
muhit davlat monitoringi ma’lumotlarini 
jamoatchilik uchun ochiq e’lon qilish 
mexanizmlari joriy etilgan. O‘zbekiston 
ekovolontyor talabalari harakati faoliyati 
yo‘lga qo‘yilgan va hamda ekologik 
madaniyatni yuksaltirishga qaratilgan 
boshqa muhim chora-tadbirlar ko‘rilgan.

Biroq bu borada amalga oshirilayotgan 
ishlar bilan bir qatorda o‘z yechimini 
kutayotgan masalalar ham mavjudligi 
kuzatilmoqda. Xususan, quyi palata 
deputatlarining saylov okruglarida olib 
borgan o‘rganishlari aholining ekologik 
ongi va madaniyatini yuksalt ir ish, 
jamiyatda ekologik savodxonlik darajasini 
oshirish ishlarini yanada jadallashtirish 
zarurligini ko‘rsatmoqda. 

Majlisda yuqoridagilardan kelib chiqib, 
aholining ekologik madaniyatini yuksaltirish 
konsepsiyasi ijrosi, ekologik ta’lim va 
targ‘ibot ishlarining samaradorligi, davlat 
organlari hamda fuqarolik jamiyati institutlari 
o‘rtasidagi hamkorlikni rivojlantirish bo‘yicha 
amalga oshirilayotgan ishlar yuzasidan 
asoslantirilgan tushuntirish berish haqida 
Ekologiya va iqlim o‘zgarishi milliy qo‘mitasi 
raisiga parlament so‘rovini yuborish bo‘yicha 
qaror qabul qilindi.

Oliy Majlis Qonunchilik palatasi
Matbuot xizmati.

Oliy Majlis Qonunchilik palatasida

IQTISODIY TARAQQIYOT VA 
XALQIMIZ FAROVONLIGI KAFOLATI

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni – 00.05   Topshirildi – 00.50         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir  F. Bozorov.

Musahhih   Sh. Mashrabboyev.

Gazeta tahririyat kompyuter markazida terildi hamda operator
M. Begmuratov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi – 229. 

Buyurtma  G-642.   22 170  nusxada  bosildi.  Hajmi – 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMATOV
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

2026-yil 8-iyulKO‘ZGU 	  www.xs.uz        /xalqsuzi.uz         @xs_uz

Xalq so‘zi4
SHERIKLIKDA YANGI SANOAT INQILOBINING 

POYDEVORI YARATILMOQDA

– Bunday homiladorlik 
tibbiyot amaliyotida juda kam 
uchraydi va yuqori darajadagi 
tayyorgarlikni talab etadi, – 
deydi viloyat sog‘liqni saqlash 
boshqarmasi boshlig‘ining 
o ‘ r i n b o s a r i  R a ’ n o x o n 
Turdiboyeva. – Tug‘uruq 
muvaffaqiyatli o‘tgan bo‘lsa-
da, chaqaloqlar muddatidan 
o ld in  tug ‘ i l gan i  uchun 
maxsus parvarishga muhtoj, 
asosiysi, ularning hayotiy 
ko‘rsatkichlari  barqaror. 
Ona ham o‘zini yaxshi his 
qilmoqda va barcha zarur 
davolash hamda parvarish 
ishlari olib borilyapti. 

Ayni  paytda ona va 

Xushxabar

ANDIJONDA 
BESH EGIZAK 

DUNYOGA KELDI

Andijon shahridagi 2-tug‘uruq majmuasida 
bir vaqtning o‘zida besh nafar egizak – uch 
qiz va ikki o‘g‘il tug‘ildi. Onada ko‘p homilalik 
kuzatilgani bois tug‘uruq muddatidan oldin 
kesarcha kesish amaliyoti orqali o‘tkazildi. 
Ushbu chaqaloqlarning vazni 1205 grammdan 
1605 grammgacha bo‘lib, hozirda ular ham, 
onasi ham mutaxassislar nazorati ostida.

b e s h  n a f a r  c h a q a l o q 
ixtisoslashtirilgan tibbiyot 
muassasasiga o‘tkazilgan 
bo‘lib, ularning salomatligi 
d o i m i y  n a z o r a t d a 
saqlanmoqda. 

E’tiborlisi, o‘tgan oyda ham 
Andijon shahrida to‘rt egizak 
– uch o‘g‘il va bir qiz tug‘ilgan 
edi.  Bu kabi murakkab 
tug‘uruqlarning muvaffaqiyatli 
o‘tkazilayotgani viloyatda 
ona va bola salomatligini 
muhofaza q i l i sh  t i z imi 
imkoniyatlari yanada yuksalib 
borayotganini ko‘rsatadi.

Saminjon HUSANOV
(“Xalq so‘zi”).

Pokiston investitsiyasi ishtirokida Qoraqalpog‘istonning Qo‘ng‘irot tumanida tuzni chuqur qayta ishlash korxonasi quriladi.

UCHQUDUQQA POYEZD QATNOVI 
YO‘LGA QO‘YILDI

Xabaringiz bor, “Xalq so‘zi” gazetasining joriy yil 1-aprel sonida 
“Deputatlar nega bezovta?” sarlavhali maqola chop etilgandi. 
Unda xalq deputatlari Navoiy viloyati Kengashining navbatdagi 
sessiyasida qator dolzarb masalalar muhokama qilingani 
xususida so‘z yuritilgan. Ayniqsa, deputatlar tomonidan “M-379” 
Navoiy – Zarafshon – Uchquduq avtomobil yo‘lida yuklama 
ortishi natijasida yo‘l-transport hodisalari oshib borayotgani 
tahlikali holat deya baholanib, mazkur yo‘nalishdagi temir yo‘l 
imkoniyatlaridan foydalanish, yo‘lovchi tashish xizmatini yo‘lga 
qo‘yish tashabbusi ilgari surilgan edi.

Markazda IT xona la r i ,  zamonav iy 
kutubxona, kasb-hunar va xorijiy tillarni 
o‘rganish yo‘nalishlari, turli to‘garaklar mavjud 
hamda yoshlarning bo‘sh vaqtini mazmunli 
o‘tkazishi uchun barcha zarur sharoitlar 
yaratilgan.

– Yoshlar markazining foydalanishga 
topshirilishi tumanimiz yigit-qizlari uchun 

YOSHLAR UCHUN ZAMONAVIY 
MARKAZ

ajoyib tuhfa bo‘ldi, – deydi Boyovut tumani 
yoshlar ishlar i  bo‘ l imi boshl ig‘ i  Anvar 
Jabborov. – Albatta, zamonaviy markaz 
kelgusida iqtidorli, bilimli va tashabbuskor 
avlodning yangi g‘oyalari hamda yutuqlari 
uchun muhim maydonga, iqt idor lar in i 
rivojlantirish uchun mahorat maktabiga 
aylanadi.

Ahmadali ShERNAZAROV
(“Xalq so‘zi”).

Boyovut tumanida Yoshlar markazi binosi 
foydalanishga topshirildi. Uning ochilish 
marosimida mamlakatimizda navqiron avlodni 
har tomonlama qo‘llab-quvvatlash, ularning 
bilim olishi, kasb-hunar egallashi va bo‘sh 
vaqtini mazmunli tashkil qilishga qaratilayotgan 
islohotlar e’tirof etildi. Ushbu markaz ham ana 
shu yuksak e’tiborning amaliy samaralaridan 
biridir.

Tuhfa

Shu asosda Kengashning mutasaddilarga 
yo‘llagan murojaati qanoatlantirilib, Navoiy – 
Uchquduq yo‘nalishida yo‘lovchi poyezd qatnovi 
boshlandi. 

Poyezd haftaning dushanba, chorshanba va 
juma kunlari harakatlanib, yo‘lovchilarga xizmat 
ko‘rsatadi. Ilk yo‘lovchilarning ta’kidlashicha, 

vagonlarda konditsionerlar yordamida salqin 
harorat ta’minlanib, monitorlarda namoyish 
etilgan turli mavzulardagi ko‘rsatuvlar tufayli 
olti yarim soat vaqt qanday o‘tganini sezmay 
qolasiz. Eng muhimi, mutlaqo xavfsiz va atigi 
20 ming so‘m bilan qariyb 330 kilometr yo‘l 
bosib o‘tiladi.

Temur ESHBOYEV
(“Xalq so‘zi”).

Qulaylik

O‘zbekiston va Belarus:

Belarus o‘z tashqi savdosida, 
asosan, Rossiya va Boltiqbo‘yi 

davlatlari portlaridan foydalanib keladi. 
Garchi hududi va aholisi jihatdan 
O‘zbekistondan kichik bo‘lsa-da, unda 
saqlanib qolgan va modernizatsiya 
qilingan yuqori texnologiyali sohalar 
O‘zbekiston uchun juda foydali tajriba 
maydoni bo‘lishi mumkin. 

Belarus Respubl ikasi  qishloq 
xo‘jaligi, ayniqsa, chorvachilik va sut 
mahsulotlari ishlab chiqarish bo‘yicha 
jahonda yetakchi davlatlardan biridir. 
Uning sut mahsulotlari (“Savushkin 
produkt”, “Brest-Litovsk” va h.k.) sifat 
jihatdan dunyo standartlariga javob 
beradi va MDH bozorini zabt etgan. 
O‘zbekiston xomashyo sutini qayta 
ishlash, zamonaviy sut-tovar fermalarini 
qurish va seleksiya-naslchilik ishlarini 
tashkil qilishda Belarus tajribasini 
faol o‘zlashtirishi mumkin. Mamlakat 
o‘z ichki ehtiyojlarini to‘liq qoplab, 
yiliga milliardlab dollarlik oziq-ovqat 
mahsulotlarini eksportga chiqaradi. Bu 
tizimni O‘zbekistonda ham keng qo‘llash 
mumkin. 

Belarus bugungi kunda dunyoga 
mashhur brendlarga ega. Masalan, 
“Belarus” (MTZ) traktorlari dunyo qishloq 
xo‘jaligi texnikasining katta qismini 
tashkil qiladi. Og‘ir karyer texnikalari, 
masalan, dunyodagi eng yirik yuk 
mashinalari ishlab chiqaruvchi “BelAZ” 
zavodi aynan Belarusda joylashgan. 
O‘zbekiston ushbu texnikalarni nafaqat 
sotib olish, balki o‘z hududida qo‘shma 
korxonalar ochish va mahalliylashtirish 
(lokalizatsiya) darajasini oshirish 
tajribasini o‘zlashtirmoqda.

Belarus “Yuqori texnologiyalar parki” 
(PVT) orqali Sharqiy Yevropada o‘ziga 
xos “Silikon vodiysi”ni yarata olgan. 
Jahonga mashhur “Viber” messenjeri 
va “World of Tanks” o‘yini aynan 
Belarusdagi IT-mutaxassislar tomonidan 
yaratilgan. O‘zbekiston o‘z hududida 
ochilgan “IT-Park” faoliyatini yanada 
takomillashtirishda Belarus bilan tajriba 
almashishda faol davom etmoqda. 

Belarus tibbiyot tizimi va dori-darmon 
ishlab chiqarish sanoati juda rivojlangan. 
Mamlakat ichki bozoridagi dorilarning 
50 foizdan ortig‘i mahalliy korxonalarda 
ishlab chiqariladi. O‘zbekiston uchun 
sifatli va hamyonbop dori vositalarini 
maha l l i y lash t i r i sh ,  onko log iya , 
kardiologiya va transplantologiya 
sohalarida Belarus tibbiyoti tajribasini 
klinikalarimizga tatbiq etish muhim 
yo‘nalishdir.

Belarus hududining 40 foizdan ortig‘i 
qalin o‘rmonlardan iborat. Mamlakatda 
yog‘ochni chuqur qayta ishlash, 
sellyuloza va zamonaviy mebellar 
ishlab chiqarish sanoati yuqori darajada 
shakllangan. O‘zbekiston qurilish va 
mebelsozlik uchun zarur bo‘lgan bu 
xomashyoni qayta ishlash va undan 
unumli foydalanish texnologiyalarini 
o‘rganishi mumkin.

Prezident Shavkat Mirziyoyevning 
Belarusga tashrifi doirasida ikki davlat 
rahbarlari qator muhim masalalarni 
muhokama qiladi. Xususan, tomonlar 
o‘zaro savdo hajmini yaqin yillarda 
2 mi l l iard dol larga yetkazishni 
rejalashtirgan. Ikkinchidan, sanoat 
kooperatsiyasini rivojlantirish, Toshkent 
va boshqa viloyatlarda Belarus sut 
mahsulotlari, farmatsevtika zavodlari va 

qishloq xo‘jaligi 
t e x n i k a l a r i n i 
yig‘ish bo‘yicha 
yangi qo‘shma 
k o r x o n a l a r 
tashk i l  e t i sh 
k o ‘ z d a 
t u t i l m o q d a . 
Uch inch idan , 
ta’lim va ilm-fan – hamkorlikning ustuvor 
yo‘nalishi. Ikki mamlakat oliy o‘quv 
yurtlari o‘rtasidagi qo‘shma fakultetlar 
(ayniqsa, texnik va tibbiy sohalarda) 
faoliyatini kengaytirish maqsadga 
muvofiq. 

Belarus – O‘zbekistonning MDH 
makonidagi vaqt sinovidan o‘tgan, 
ishonchli va strategik hamkorlaridan 
biri. Dengizga chiqish yo‘li bo‘lmagan 
ikki davlat o‘zaro iqtisodiy va texnologik 
hamkorlik orqali bir-birlarini to‘ldirishi 
va yangi bozorlarni zabt etishi mumkin. 
Prezident Shavkat Mirziyoyevning 
ushbu rasmiy  tashr i f i  na faqat 
siyosiy yaqinlikni mustahkamlaydi, 
balki O‘zbekiston iqtisodiyoti uchun 
Belarusning boy sanoat va agrar 
tajribasidan unumli foydalanish imkonini 
beruvchi yangi darvozalarni ochadi.

Belarus uchun O‘zbekistonning 
ham ahamiyati beqiyos. 38 milliondan 
ortiq aholiga ega O‘zbekiston Belarus 
mahsulotlari uchun Markaziy Osiyodagi 
eng katta va o‘sib borayotgan bozordir. 
Ikkinchidan, O‘zbekiston – Markaziy 
Osiyoga darvoza. O‘zbekiston orqali 
Belarus Afg‘oniston va Janubiy Osiyo 
bozorlariga chiqish imkoniyatini ko‘rib 
chiqmoqda. Uchinchidan, muhim 
xom ashyo bazasi. Belarus yengil 
sanoati uchun O‘zbekistonning paxta 
tolasi, kalava ip va meva-sabzavot 
mahsulotlari strategik ahamiyatga 
ega. Belarus iqtisodiyoti o‘ziga xos 
“industrial model”ga ega bo‘lib, u, 
asosan, eksportga yo‘naltirilgan. 

B e l a r u s  v a  O ‘ z b e k i s t o n 
munosabatlari aniq iqtisodiy hisob-
kitoblarga asoslangan sheriklikdir. 
B e l a r u s  u c h u n  O ‘ z b e k i s t o n 
ishonchli strategik tayanch bo‘lsa, 
O‘zbekiston uchun ushbu davlat 
sanoat va texnologiyalar sohasidagi 
muhim sherikdir. Bunday tandem 
global iqtisodiy inqirozlar davrida 
ikkala davlatning ham barqarorligini 
ta’minlashga xizmat qiladi. 

O‘zbekiston Prezidenti Shavkat 
Mirziyoyevning Belarusga tashrifi 
ikki davlat o‘rtasidagi aloqalarni sifat 
jihatdan yangi bosqichga olib chiqish va 
mavjud kelishuvlarni mustahkamlash 
yo‘lidagi eng muhim voqea bo‘lishi 
kutilmoqda. Tovar ayirboshlash hajmi 
joriy yil boshidan buyon 32 foizga ortib, 
barqaror o‘sib borayotgani, qishloq 
xo‘jaligi, mashinasozlik va boshqa 
tarmoqlarda kooperatsiya loyihalari 
amalga oshirilgani fikrimizni tasdiqlaydi. 

Prezidentlar – Shavkat Mirziyoyev 
va Aleksandr Lukashenko o‘rtasidagi 
munosabat lar  oddiy  d ip lomat ik 
protokollardan ancha ilgarilab ketgan. Ikki 
yetakchi o‘rtasidagi muntazam muloqot 
– xoh u ikki tomonlama tashriflar bo‘lsin, 
xoh MDH, SHHT va Yevroosiyo iqtisodiy 
ittifoqi (YEOII) sammitlari doirasidagi 
uchrashuvlar – munosabatlarga 
barqarorlik va dinamika bag‘ishlamoqda. 
Rahbarlarning qarashlari ko‘p jihatdan 
mos kelishi sanoat zanjirlarini tiklash 

va yangi bozorlarni birgalikda zabt etish 
imkonini beradi.

Bu yerda gap nafaqat tovar sotish, 
balki texnologiyalar transferi va qo‘shma 
ishlab chiqarish quvvatlarini yaratish 
haqida bormoqda. Agar avvallari 
munosabatlar, asosan, xomashyo 
savdosiga asoslangan bo‘lsa, endilikda 
diqqat markazida yuqori qiymatli 
mahsulotlar, IT va industrial xablar 
yaratish turibdi. 

I k k i  m a m l a k a t  o ‘ r t a s i d a g i 
munosabatlarda siyosiy qayta tiklanish 
2016-yilda boshlangan bo‘lsa, iqtisodiy 
o‘sish 2022-yildan keyin sodir bo‘ldi. 
Uch yil ichida rasmiy Minsk va Toshkent 
300 million dollarlik tovar aylanmasidan 
orzu qilingan 1 milliard dollarga deyarli 
yaqinlashdi. Bugungi kunda hukumatlar 
oldida yanada qiyin vazifa turibdi: 
inersiyadan qochish va Beshinchi 
xalqaro Toshkent investitsiya forumida 
ishtirok etgan Bosh vazir Aleksandr 
Turchinning so‘zlariga ko‘ra, 2030-yilga 
borib 2 milliard dollarlik maqsadga 
erishish uchun vaqtdan iloji boricha 
samarali foydalanish.

Bugungi kunda Belarus O‘zbekis
tonning eng yirik 10 ta import qiluvchi 
hamkorlari qatoridan mustahkam o‘rin 
oldi. Biroq endi gap faqat tayyor 
mahsulot yetkazib berish haqida emas, 
balki ularni O‘zbekiston zaminida 
birgalikda ishlab chiqarish haqida 
bormoqda. Buning yaqqol isboti sifatida 
Toshkent viloyatining ma’muriy markazi 
– Nurafshon shahrida Belarus traktorlari 
ishlab chiqarilishining yo‘lga qo‘yilganini 
ko‘rsatish mumkin. Bunday ishlab 
chiqarish maydonchalari Belarus uchun 
strategik ahamiyatga ega bo‘lib, xuddi 
shunday tajriba Rossiya, Qozog‘iston 
va Ozarbayjon kabi davlatlarda ham 
muvaffaqiyat qozongan. Hozirgi 
kunda O‘zbekistonda Belarus kapitali 
ishtirokidagi 230 dan ziyod korxonalar 
ro‘yxatdan o‘tgan bo‘lib, bu raqam 
o‘sishda davom etmoqda. 

Belarus tomoni O‘zbekistonning 
geograf ik joylashuvidan unuml i 
foydalangan holda, o‘z mahsulotlarini 
Afg‘oniston, Pokiston va Janubi-
Sharqiy Osiyo bozorlariga olib chiqishni 
re ja lasht i rmoqda.  Toshkentdagi 
“Texnopark” kabi yuqori texnologik 
markazlar esa Belarusning innovatsion 
ishlanmalarini Markaziy Osiyo sharoitiga 
moslashtirish uchun eng qulay maydon 
bo‘lib xizmat qiladi. 

Belarus savodxonl ik  va o l iy 
ma’lumotli mutaxassislar soni bo‘yicha 
dunyoda yuqori o‘rinlarda turadi. 
Ayniqsa, muhandislik, aniq fanlar 
va IT sohasidagi kadrlar maktabi 
xalqaro miqyosda tan olingan. Mamlakat 

ishchi kuchi o‘zining intizomi va yuqori 
texnologik uskunalar bilan ishlash 
qobiliyati bilan ajralib turadi. Belarusning 
geosiyosiy o‘rnini ko‘pincha “Yevropa 
chorrahasi” deb atashadi. U Rossiya, 
Ukraina, Polsha, Litva va Latviya bilan 
chegaradosh. Belarus Sharqiy Yevropa 
va Rossiya o‘rtasidagi xavfsizlik kamari 
vazifasini o‘taydi. Yevropa va Osiyoni 
bog‘lovchi eng qisqa quruqlik yo‘llari 
ushbu davlat orqali o‘tadi. “Bir makon, 
bir yo‘l” loyihasi doirasida Xitoydan 
Yevropaga yo‘naltirilgan temir yo‘l 
yuk tashishlarining katta qismi aynan 
Belarus hududidan o‘tadi. O‘zbekiston 
uchun  ushbu  mamlaka t  b i l an 
hamkorlik nafaqat Yevropa bozoriga 
chiqish, balki yuqori texnologiyalar va 
zamonaviy sanoat boshqaruvi tajribasini 
o‘zlashtirish uchun muhim strategik 
tanlovdir.

Bugungi kunda O‘zbekiston va 
B e l a r u s  o ‘ r t a s i d a g i  i q t i s o d i y 
munosabat la r  shunchak i  tovar 
ayirboshlash chegarasidan chiqib, 
strategik “industrial sheriklik” darajasiga 
ko‘tarildi. Ikki mamlakat endilikda 

xomashyo va texnologiyalarning o‘zaro 
sinergiyasiga asoslangan yangi iqtisodiy 
model ustida ishlamoqda. O‘zbekiston 
bozori Belarusning mashhur brendlari 
uchun savdo maydoni va istiqbolli 
sheriklik platformasiga aylandi. “Vitebsk 
karpets” (Vitebsk gilamlari) va “Milavitsa” 
kabi brendlar allaqachon o‘zbek 
iste’molchilari qalbidan joy olib, o‘z 
mavqeini mustahkamladi. “Mogoteks” va 
“Orsha” zig‘ir fabrikasidan sifatli matolar 
yetkazib berish bo‘yicha kelishuvlar 
yakuniy bosqichga kirdi. 

Bu hamkorlikning eng qiziqarli jihati 
shundaki, u ikki tomonlama foydaga 
asoslangan. Masalan, bugungi kunda 
Belarusdagi har to‘rtinchi trikotaj buyum 
o‘zbek paxtasidan tayyorlanadi. Bu 
ikki davlat o‘rtasidagi xomashyo zanjiri 
naqadar mustahkam ekanini ko‘rsatadi.

Zamonaviy dunyoda davlatning 
raqobatbardoshligi, avvalo, uning 
intellektual salohiyati, bilimlar iqtisodiyoti 
va inson kapitali bilan belgilanadi. Shu 
bois bugun O‘zbekiston va Belarus 
o‘rtasidagi hamkorlikning eng istiqbolli 
yo‘nalishlaridan biri aynan oliy ta’lim 
va ilm-fan sohasi ekani bejiz emas. 
Agar iqtisodiy hamkorlik bugunning 
taraqqiyotiga xizmat qilsa, ta’lim 
sohasidagi sheriklik ertangi kunning 
muvaffaqiyatini ta’minlaydi.

Keyingi yil larda ikki mamlakat 
o‘rtasidagi ta’lim sohasidagi hamkorlik 
mutlaqo yangi bosqichga ko‘tarildi. 
Bugun ol iy ta’ l im muassasalar i 
o‘rtasidagi aloqalar alohida kelishuvlar 
bilan cheklanib qolmay, keng qamrovli 

akademik sheriklik tizimiga aylanmoqda. 
Qo‘shma ta’lim dasturlari, fakultetlar, 
institutlar, talabalar va professor-
o‘q i tuvchi lar  a lmashinuvi ,  i lmiy 
tadqiqotlar hamda malaka oshirish lo
yihalari ikki mamlakatning intellektual 
salohiyatini birlashtiruvchi muhim 
maydonga aylandi.

So‘nggi rasmiy ma’lumotlarga 
ko‘ra, O‘zbekiston va Belarus oliy 
ta’lim muassasalari o‘rtasida 180 
dan ortiq qo‘shma ta’lim dasturlari 
amalga oshirilmoqda. Ularning negizida 
qator qo‘shma fakultetlar va institutlar 
tashkil etilgani ikki mamlakat o‘rtasidagi 
akademik hamkorlikning izchil va 
tizimli tus olganidan dalolat beradi. 
Bu ko‘rsatkich nafaqat hamkorlik 
ko‘lamini, balki tomonlarning bilim va 
innovatsiyalarga tayangan taraqqiyot 
modeliga sodiqligini ham namoyon 
etadi.

Mazkur hamkorl ikning yorqin 
namunasi sifatida Toshkent axborot 
texnologiyalari universiteti hamda 
Belarus dav la t  in format ika va 
radioelektronika universiteti o‘rtasida 
tashkil  et i lgan qo‘shma axborot 
texnologiyalari fakultetini alohida qayd 
etish joiz. Raqamli iqtisodiyot jadal 
rivojlanayotgan bugungi sharoitda 
mazkur fakultet ikki mamlakat uchun 
zamonaviy axborot-kommunikatsiya 
texnologiyalari sohasida yuqori malakali 
mutaxassislar tayyorlashga xizmat 
qilayotgan muhim ta’lim maydoniga 
aylandi.

S h u n i n g d e k ,  O ‘ z b e k i s t o n 
Respubl ikas i  Prez ident i  qaror i 
asosida Toshkent shahrida tashkil 
e t i lgan Belarus – O‘zbekis ton 
qo‘shma tarmoqlararo amaliy texnik 
kvalifikatsiyalar instituti ham ta’lim 
sohasidagi strategik hamkorlikning 
amaliy ifodasidir. Belarus milliy texnika 
universiteti bilan hamkorlikda faoliyat 
yuritayotgan mazkur institut sanoat, 
muhandisl ik va ishlab chiqarish 
tarmoqlari uchun xalqaro talablarga 
javob beradigan yuqori malakali kadrlar 
tayyorlashda muhim o‘rin tutadi.

E’tiborli jihati shundaki, bugungi 
hamkor l ik  faqat  d ip lom ber ish 
yoki mutaxassis tayyorlash bilan 
cheklanmaydi. U ikki mamlakatning 
i lm i y  mak tab la r i ,  i nnova ts i on 
yondashuvlari va zamonaviy ta’lim 
texnologiyalarini o‘zaro boyitishga 
xizmat qilmoqda. Akademik hamkorlik 
orqali shakllanayotgan intellektual 
muhit esa kelajakda iqtisodiyot, sanoat, 
raqamli texnologiyalar va innovatsiyalar 
sohasida yangi qo‘shma loyihalar uchun 
mustahkam zamin yaratadi.

Sirasini aytganda, O‘zbekiston 
Prezidentining Belarusga tashrifi va u 
yerda bo‘lib o‘tadigan oliy darajadagi 
uchrashuvlar hamda imzolanadigan 
kelishuvlar, ahdnomalar ikki davlatni 
yangi iqtisodiy voqelikda bir-birini 
kuchaytiruvchi strategik qutblarga 
aylantiradi. Kelajakdagi qo‘shma 
korxonalar va texnologik zanjirlar 
nafaqat har ikki mamlakatda, balki 
butun mintaqada yangi  sanoat 
inqilobining poydevori bo‘lib xizmat 
qiladi.

Sadritdin TUROBJONOV, 
Islom Karimov nomidagi 
Toshkent davlat texnika 

universiteti rektori, akademik.

MEHR VA 
E’TIBORDAN BOSHIM 

KO‘KKA YETDI
Davlatimiz rahbarining 

30-iyun – Yoshlar kuni 
munosabati bilan o‘tkazgan 
ochiq muloqoti hamda 
unda ilgari surilgan 
hayotbaxsh taklif 
va tashabbuslar 
navqiron avlod 
vakillarining 
ko‘nglini 
tog‘dek ko‘tardi.

Dil so‘zi

Mening hayotimda yanada 
unutilmas iz qoldirgani shu 
kuni poytaxtimizdagi Olimpiya 
s h a h a r c h a s i d a  t a s h k i l 
etilgan maxsus ko‘rgazmada 
davlatimiz rahbari Shavkat 
Mirziyoyev bilan uchrashish 
baxtiga muyassar bo‘ldim. 

Bu hayotda inson o‘z oldiga 
maqsad qo‘ysa, unga intilsa, 
albatta, erishadi. Imkoniyatim 
cheklanganiga qaramay uyda 
ta’lim olayotgan o‘g‘il-qizlar uchun 
“O‘qi va yuksal” deb nomlangan 
loyihani amalga oshiryapman. 
Shu loyiha to‘g‘risida so‘zlab 
berganimda davlatimiz rahbari 
meni har tomonlama qo‘llab-
quvvatladi. Men uchun xuddi 
tushga o‘xshaydigan bu daqiqalar 
hayotimda tub burilish yasadi. 
O‘zimga bo‘lgan ishonch o‘n 
hissa oshdi. Prezidentimizning 
e’tibori va g‘amxo‘rligi bilan oliy 
o‘quv yurtiga davlat granti asosida 
o‘qish imkoniyatiga ega bo‘ldim.

Shu o‘rinda loyiha haqida 
qisqacha to‘xtalsam. “VoiceUp 
– 2026” inklyuziv oromgohida 
mazkur loyiha bilan ishtirok 
etdim. Undan ko‘zlangan 
maqsad xuddi o‘zim kabi 
i m k o n i y a t i  c h e k l a n g a n 
bolalarni davlatimiz yaratib 
bergan shart-sharoitlardan 

oqilona foydalangan holda 
bilimli, ilmli qilish va shu 
orqali hayotda o‘z o‘rinlarini 
topishlariga ko‘maklashishdan 
i bo ra t .  Shu  maqsadda 
mahal lamizda yashovchi 
10 nafar bolaning qiziqishi, 
intilishlarini o‘rganib, ularga 
ustoz biriktirdik. Jarayon 
qat’iy nazoratimizda. Loyiha 
doirasidagi mashg‘ulotlar 
yaxshi natijalar beryapti.

Muhimi, bolalarning o‘zlariga 
ishonchlari oshmoqda. Endilikda 
bu loyihani tuman, viloyat, 
qolaversa, butun yurtimiz 
bo‘ylab tatbiq etish niyatidaman. 
Toki, nogironligi bo‘lgan har 
bir bola yoshlar uchun yaratib 
berilgan imkoniyatlardan oqilona 
foydalansin, qat’iyatli, matonatli 
bo‘lib hayotda o‘z o‘rnini topsin.

Niyatim – ijtimoiy soha 
xodimi bo‘lish. Bugun menga 
ko‘rsati layotgan mehr va 
e’tiborni ertaga boshqalarga 
ulashish maqsadidaman. 
Davlatimiz rahbarining biz, 
yoshlarga ko‘rsatayotgan 
g‘amxo‘rligi bu ezgu ishda 
menga qanot bo‘lmoqda.

Chinora G‘ULOMOVA,
Vobkent tumanidagi 

17-umumta’lim maktabi 
bitiruvchisi, 

“Kelajak bunyodkori” 
medali sohibi.

I k k i  m a m l a k a t  o ‘ r t a s i d a g i 
munosabatlarda siyosiy qayta tiklanish 
2016-yilda boshlangan bo‘lsa, iqtisodiy 
o‘sish 2022-yildan keyin sodir bo‘ldi. 
Uch yil ichida rasmiy Minsk va Toshkent 
300 million dollarlik tovar aylanmasidan 
orzu qilingan 1 milliard dollarga deyarli 
yaqinlashdi.


